
JesUs - Zapotec, Yatee

DIZA’ CHAWE’ DA’ BZOJ MARKOS

Da’ bchalj Zwa, bennen’ bezée’ benach ka’ nis
(Mt. 3:1-12; Lk. 3:1-9, 15-17; Jn. 1:19-28)

1 Ki wz6 law diza’ chawen’ kan nak che Jests, Benne’ Criston’, Zi’'n Dios.

2 Goken kan bzoj Isaias, bennen’ bchalje’ lo wldz Dios Za ni’te, da’ wnnd Dios nich yeyén chawen’ yichj

lazdo’gak bendch ka’ nich si’ lo nd’gake’ Benne’ Criston’. Ki wnné”:
Bwia nga. Zsela’a benne’ wbds chia’, benne’ nezwe’ ka Le’. Le’ wpé’e nez gan tio’.

3 Yenle chi’i to benne’ nnie’ zizZje latje dach, na’ nne’: “Le soa ban laZe’ dan’ za’ XanZon’ gan nnita’le. Le

)

yebéj li nez las gan tie’.

4 Ki goken dan’ bla’ Zwa latje dach, na’ bchalje’ nich yezoagak benéch ka’ nis, benne’ ka’ yeyat
laze’gake’ nich yenit law Dios 1égake’ che dola’ da’ zej nbage’e. 5 BZojgak benne’ zan yégo’te yez ka’ gan
nbab Judea, na’ lezka’ lo yeZ Jerusalén, na’ jake’ gan zoa Zwan’, na’ Zwan’ bezée’ 1égake’ nis lo yego

Jordan, benne’ ka’ bexéalapgake’ dola’ da’ zej nbage’e.

6 Gokw Zwan’ laze’ dan’ nZaben yicha’ za bia yixe’, na’ to bayw yid nZejen li’e. Bdawe’ biche’ zo ka’, na’
we’je’ bZina’ che bezdo’ ka’. 7 Bchalj Zwan’, na’ wnné’”:

—Za’ to benne’ te na’a, bennen’ napze’ yela’ wnna bia’ ka neda’. Bi naka’ neda’ zi yechwa’, nich kweja’
zele’. 8 Neda’ Zezba’ le’e nis, dan’ zloe’elen nzi’ lo na’le xtiza’ Dios, san Le’ gone’ da’ zloé’ezele yela’

Zez6a nis ni, dan’ wchize’ le’e Dios Be’ La’y, dan’ wloe’elen nzi’ lo na’ Dios le’e.

Zezo6a Jests nis
(Mt. 3:13-17; Lk. 3:21-22)

9 Kate’ Za na’ bZoj Jesusen’ yez Nasaret gan nbab Galilea, na’ Zwan’ bezée’ Le’ nis lo yego Jordan. 10
Kate’ bez6j Jesusen’ lo nisen’, 1a’ na’ze ble’ele’ beyaljw ya’ab4, na’ Zetj Dios Be’ La’y. Znne’e ka to
plomdo’, na’ bedjséalene’ Le’. 11 Benle chi’i Benne’ zchalje’ ya’aba, na’ wnné’:

—Le’ nako’ Zi'na’. Nzi’ila’ Le’, na’ Zaz laza’a Le’.

Zénele da’ xiwe’ gonen ga baga’ Jesiis dola’
(Mt. 4:1-11; Lk. 4:1-13)

12 Naz Dios Be’ La’y bchi’e Jesusen’ de chgi’ lo latje dach. 13 Wzda Jesusen’ latje dachen’ choplalj za,
na’ génele da’ xiwe’ gonen ga baga’ Jesusen’ dola’. Wzba Jesusen’ gan zej nnita’ bia yixe’ ka’, bia

Zeldaba’ ya’ado’. Wbas che ya’aba ka’ géklengake’ Jesusen’, na’ bwawgake’ Le’.

Jestis Zsedle’ benach ka’ gan nbab Galilea

(Mt. 4:12-17; Lk. 4:14-15)

14 Wdé bséjwgake’ Zwa liZ ya, wyéj Jesusen’ gan nbab Galilea. Bchalje’ diza’ chawen’ dan’ zan’ lo na’
Dios. 15 Ki wnné”:

—Ba bZin Za. Za’ yedjnna bia’ Dios nga. Le yeyat laze’, na’ le chejlé’ diza’ chawe’ ni.

71iz Jests tape benne’ wzén bel
(Mt. 4:18-22; Lk. 5:1-11)

16 Kate’ ne zde Jesusen’ Zoa’a nisdo’ che gan nbab Galilea, ble’ele’ Smon, na’ Ndres, benne’ biche’ Smon
na’. Zej nake’ benne’ wzén bel ka’, na’ Zelzale’ yixjw bel chégake’ law nisen’. 17 Jesusen’ blize’ 1égake’,
na’ wnné’:

—Le gonlen neda’ tzen, na’ gona’ ga yedjwa’le bendch ka’ chia’, gonle kan Zonle kate’ zzenle bel ka’.
18 La’ bk&'ntegake’ yixjw ka’ chégake’, na’ jaklene’ Jesusen’.

19 Wdé Jesusen’ yelate’do’ na’le, gan ble’ele’ Jakob len Zwa, benne’ ka’ zej nake’ zi'n Sebedeo, na’
nnita’gake’ lo barkw chégake’ gan Zeyagake’ yixjw bel ka’ chégake’. 20 Jesusen’ la’ bliztie’ 1égake’, na’

bké’ngake’ Sebedeon’, xdgake’, gan z6alene’ benne’ wen Zin chie’ ka’ lo barkwn’, na’ jdklene’ Jesusen’.

To benne’ yoe’e be’ xiwe’
(Lk. 4:31-37)

21 Bzin Jesusen’ len benne’ ka’ Zénlengake’ Le’ tzen yeZ Kapernaum. Kate’ gok zZa la’y chegak benne’
judio ka’, wyé’o Jesusen’ yo’o gan zdobgak benne’ judio ka’ nich yéngekle’ xtiza’ Dios, na’ wzd lawe’
zsedle’ benne’ ka’ zej ndobe’ ga na’. 22 Bebangekle’ kan Zsedle Jesusen’, dan’ Zsedle’ kan Zon to benne’
nzi’ lo ne’e yela’ wnné bia’, na’ kege kan Zongak benne’ yodo’ wsedle ka’. 23 Lezka’ wzéa to benne’
yoe’e be’ xiwe’ o yo’o gan zej ndobe’, na’ wzéZeyi’e, 24 na’ wnné’:

—¢Biz nbaga’to’ chio’, Jests, benne’ Nasaret? ¢Zo’o nich wZzia yi’o neto’? Nénbi’a Le’. Nako’ Benne’ La’y

che Dios.

25 Naz Jesusen’ wdilen’, na’ wnné’:

—Wzba Zize, na’ bezéj lo bennen’.

26 Naz be’ xiwen’ wZibe sisen bennen’, na’ wzéZeya’an zizje, na’ 1a’ beZojten. 27 Beban laze’gak yégo’te
benne’ ka’ nnita’gake’ ga na’, na’ wnnabgekle’ ljéZzgake’ toe’ yetée’, na’ wnnagake’:

—¢Bizkze da’ ni? ¢Zsedle’ to da’ kobe? Len yela’ wnna bia’ zchi’le’ be’ xiwe’ ka’, na’ Zéngaken kan znne’.

28 La’ wzete diza’ che yela’ wak che Jesusen’, na’ béngekle benach ka’ dot gan nbab Galilean’ kan nak

chie’.

Zeyén Jests xna’ zo’le Bedw
(Mt. 8:14-15; Lk. 4:38-39)

29 Naz bezdj Jesusen’ lo yo’o gan zdobgak benne’ judio ka’ nich yéngekle’ xtiza’ Dios, na’ la’ wyéjlentie’
Jakob, na’ Zwa, na’ bzingake’ lizgak Smon, na’ Ndres. 30 De xna’ zo’le Bedw, bennen’ lie’ Smon, lo

yo’on’, na’ yoe’e da’ la. La’ belzéntele’ Jesusen’ kan Zak che no’len’. 31 Naz wbiga’ Jesusen’, na’ bexwe’



Page 3 www.jesusinmylanguage.org

ne’e, na’ bechise’ le’. La’ bezojte da’ la da’ yoe’en, na’ bsi’ni’e da’ bdawgake’.

Zeyon Jestis benne’ yizwé’ zan
(Mt. 8:16-17; Lk. 4:40-41)

32 Kate’ za’ zale, kate’ za’ wzén wbiz, la’ bZintegak benne’ ka’ zej noe’e benne’ yizwé’ ka’ gan zoa
Jesusen’, na’ lezka’ benne’ ka’ zej yoe’e be’ xiwe’ ka’. 33 Yogo’te benne’ yez ka’ bdébdi’igake’ kwit yo’o
gan yo’o Jesusen’. 34 Le’ beyone’ benne’ yizwé’ zan, benne’ ka’ zej de’e yizwé’ zan che chégake’. Lezka’
bebeje’ be’ xiwe’ zan, be’ ka’ zej yo’o benne’ ka’. Bi bi’e latje nnegak be’ xiwe’ ka’ dan’ zej nonbian’ Le’

No nake’.

Zchalj Jestis gan nbab Galilea
(Lk. 4:42-44)

35 Zildo’ wyase Jesusen’, kate’ ne nak chol. BeZoje’ lo yeZen’, na’ wyeje’ to latje dach, gan bchéljlene’
Dios. 36 Smon len benne’ ka’ nnita’lengake’ le’ bejdiljgake’ Jesusen’. 37 Kate’ bejxdka’gake’ Le’, belyi’e
Le”:

—Yob6go’te benach zeyiljgake’ Le’.

38 Naz Jesusen’ goze’ légake’, na’ wnné”:

—Le cho’o yez gawze ka’, nich wchalja’ xtiZza’ Dios ga na’. Che len beZoja’.

39 Ka’ goken, wdé Jesusen’ dot gan nbab Galilea, na’ bchalje’ lo yo’o ka’ gan zdobgak benne’ judio ka’

nich yéngekle’ xtiza’ Dios, na’ bebeje’ be’ xiwe’” ka’ yo’ogak benach ka’.

Zeyo6n Jests to benne’ da’ bela’ Zen chie’ yizwé’ leze
(Mt. 8:1-4; Lk. 5:12-16)

40 To benne’ da’ bela’ Zen chie’ yizwé’ leZe bzine’ gan zoa Jesusen’. Bzoa zibe’ lawe’, na’ géta’yoele’ Le’,
na’ wnné’:

—Cha’ Zénelo’, wak yeyono’ neda’.

41 Jesusen’ beyache’ 1aZe’le’ bennen’. Bli ne’e, na’ wdane’ le’, na’ goze’ le”:

—7Zénela’. Ba beyako’.

42 Katen’ wnné’ da’ ni, la’ benitte yizwén’ dan’ de’e, na’ beyake’ chawe’do’. 43 Naz Jesusen’ bchi’le’
bennen’, na’ 1a’ beséla’tie’ le’. 44 Ki goze’ le”:
—Bi wzenlo’ no benne’ kan bena’ chio’, san wyéj, bejloé’el kwino’ law bxoz, na’ bejnezjw che da’

beyako’ le’ che yodo’ kan wnné Moisés, dan’ wloe’elen benéch ka’ ba beyako’.

45 Bezdj bennen’, na’ wz lawe’ zzenle’ benne’ zan dan’ goken chie’. Dan’ bzie’ diza’ ni, biz gok chaz
Jesusen’ kwaselo lo yez, san wzoaze’ na’le gan nak latje dach. Benach y6go’te yez bzingake’ gan zoe’
Le'.

Benne’ yizwé’, benne’ bi zak se’e
(Mt. 9:1-8; Lk. 5:17-26)



Page 4 www.jesusinmylanguage.org

1 Wdé chope chonne Za, beyaz Jesusen’ lo yez Kapernaum, na’ wzé diza’ zoe’ lo yo’o. 2 La’ bdébtegak
benne’ zan gan zoa Jesusen’, na’ zejte biz gok chejnnita’gake’ ga na’, na’ kege za yo’o, na’ Jesusen’
bchaljlene’ 1égake’ xtize’e. 3 Naz bzingak tape benne’ ka’ gan zoa Jesusen’, zej noe’e to benne’ yizwé’,
benne’ bi Zak se’e. 4 Bi gok Zingake’ law Jesusen’ dan’ zej nnita’ benne’ zan ka’ ga na’. Che len
bséljwgake’ yichjo’o gan nak law Jesusen’. Katen’ bey6z bsaljwgaken’, blétjgake’ da’ dele benne’ yizwén’
gana’. 5 Kate’ gékbe’ele Jesusen’ kan Zejlé’gake’ chie’, goze’ benne’ yizwén’:

—Zi'na’, ba benit lJawa’ le’ che dola’ da’ nbago’o.

6 Ze’gak bale benne’ yodo’ wsedle ka’ ga na’. Wz4’ 1aze’gake’, na’ wnnagake’: 7 “¢Biz chen’ zchalj
bennen’ ki? Zzoe’ Dios chela’ale. Bi gak no benne’ yenit lawe’ che dola’. Toze Dios gak gonen’.” 8
Jesusen’ la’ gékbe’etele’ da’ zza’ 1aze’gake’, na’ goze’ légake’

—{Biz chen’ zza’ 14Ze’le ki? 9 Bi nak zede cha’ no benne’ ye’ze’ benne’ yizwé’ ni ba benit lawe’ che dola’
da’ nbage’e, san nak zede gone’ ga yeyase’, na’ we’e da’ dele’, na’ se’e. 10 Na’a gona’ da’ gak bia’ neda’,
Benne’ Golje’ Benéch, nzi’ lo na’a yeZly6 nga yenit lawa’ che dola’ da’ zej nbaga’ benéch ka’. Naz

Jesusen’ goZe’ benne’ yizwén’:
11 —Zapa’ le’: Wyase. Bek&’a da’ delo’, na’ beyéj lizo’.

12 La’ wyaste benne’ yizwén’, na’ beké’e da’ géte’le’, na’ bezoje’ lawgak yégo’te benne’ ka’ nnita’gake’ ga
na’. Bebangekle’ yogo’tegake’, na’ bka'n zéngake’ Dios, na’ wnnagake’:
—Batkle na’ le’elto’ da’ ki.

Jests zlize’ Lebi
(Mt. 9:9-13; Lk. 5:27-32)

13 BeZdj Jesusen’ lo yeZ Kapernaum, na’ wdie’ da’ yoble Zoa’a nisdon’. Bedobgak benne’ zan gan zoe’,
na’ Le’ bsedle’ 1égake’. 14 Kate’ ne zde Jesusen’ ga na’, ble’ele’ Lebi, zi'n Alfeo, Zi’e gan zchizjwe’ lo wlaz
yeZ zi’'to’. Jesusen’ goZe’ le”:

—Benlen neda’ tzen. La’ wz6 za’te Lebin’, na’ wyéjlene’ Jesusen’.

15 Wdé gok da’ ni, benne’ zan, benne’ wechizjw ka’ len yebale benne’ gaxjw ka’ Zé’gake’ tzen len
Jesusen’, na’ len benne’ wsedle chie’ ka’ gan Zdwgake’ lo 1iZ Lebin’. Ki goken dan’ benne’ zan Zjklene’
Jesusen’. 16 Kate’ benne’ yodo’ ka’, benne’ wsedle ka’ len benne’ fariseo ka’, blé’egekle’ Le’ Zi’e Zawe’
tzen len benne’ wechizjw ka’, na’ len yebale benne’ gaxjw ka’, naz belyi’e benne’ wsedle ka’ che
Jesusen’, na’ wnnagake’:

—¢BiZen’ zone’? Ze'j Zawlene’ tzen benne’ wechizjw ka’, na’ benne’ dola’ ka’.

17 Benle Jesusen’ da’ ni, na’ goze’ 1égake”:
—Benne’ ka’ nnita’gake’ chawe’ bi Zon byenen chjake’ law benne’ Zeyone’ benach ka’, san benne’ yizwé’
ka’ Zon byenen chjake’ Jaw benne’ Zeyone’ benach ka’. Za’a neda’, kege nich wliZa’ benne’ chawe’ ka’,

’

san nich wliZza’ benne’ dola’ ka’, nich yeyat laze’gake’.

Zchalj Jests che yela’ Zon wbas
(Mt. 9:14-17; Lk. 5:33-39)

18 Kate’ za na’ benne’ ka’ Zénlengake’ Zwa tzen, na’ benne’ ka’ Zénlengake’ benne’ yodo’ fariseo ka’
tzen, zéngake’ wbas, na’ bla’gak bale benne’ ka’ gan zoa Jesusen’, na’ wnnabgekle’ Le’, na’ wnnagake’:
—Benne’ ka’ Zénlengake’ Zwan’ tzen, na’ benne’ ka’ zénlengake’ benne’ yodo’ fariseo ka’ tzen, Zéngake’

wbés. ¢Biz chen’ benne’ ka’ Zénlengake’ Le’ tzen bi zéngake’ wbas?

19 Naz bechebe Jesusen’, na’ goze’ 1égake”:
—¢Wak gonle ga gongak wbés benne’ ka’ nnita’gake’ Ini che benne’ zchag ne’e kate’ le’ ne zbéalene’
légake’? Kate’ bennen’ zchag ne’e ne zéalene’ 1égake’, bi géngake’ wbés. 20 Zin #a kate’ kwas bennen’

zchag ne’e, na’ biz séalene’ légake’. Za na’ géngake’ whis.

21 ’Bi wdd’ nit6 benne’ to laze’ kobdo’ lo laze’ gole nich yeyonen’, dan’ yedobe laze’ kober’, na’ wZzezan’
laze’ golen’, na’ chéza’ze laze’ golen’. 22 Lezka’, nit6 benne’ bi ke’e xis uba kobe lo ze’e biz da’ naken
yid, dan’ gak bla’a xis uba koben’, na’ wld’a Ze’e biZzen’ da’ naken yid, na’ lalje xis uban’, na’ gak ditje

Ze’e na’ da’ naken yid. Zala’ ka’Zo xis uba kobe lo Ze’e da’ naken yid kobe.

Zka’gake’ bisto zoa’ stribe Za la’y
(Mt. 12:1-8; Lk. 6:1-5)

23 To Za la’y chegak benne’ judio ka’, wdé Jesusen’ gan de yele zoa’ stribe, na’ benne’ wsedle chie’ ka’
wzb lawgake’ zkd’gake’ bisto gan Zia zoa’ striben’, na’ Zdwgaken’. 24 Naz benne’ yodo’ fariseo ka’ belyi’e
Jesusen’, na’ wnnagake’:

—Bwia nga. Benne’ ka’ Zénlengake’ Le’ tzen zéngake’ da’ bi zala’ gonzo Za la’y.

25 Jesusen’ goze’ légake’

—¢Bi bel-le kan ben Dabi katen’ wdone’, na’ byaZje da’ gawe’ le’ len benne’ ka’ wnnita’lengake’ le’? 26
Wyoé’e lo yo'o che Dios katen’ gok Abiatar bxoz blo, na’ bdawe’ yet xtil da’ zké’ogake’ law Dios, dan’ bi
nzi’ lo na’ no benne’ gawen’, san toze bxoz ka’ nzi’ lo nd’gake’ gdwgaken’. Lezka’ bnezjwe’ da’ bdawgak

benne’ ka’ wnnita’lengake’ le’.

27 Naz Jesusen’ goze’ 1égake’:
—Dios bene’ Za 12’y nich yebélengeklen benach ka’, kege bene’ benach ka’ nich géngake’ xchin za la’y.

28 Che len, neda’, Benne’ Golje’ Bendch, naka’ xane Za la’y.

Jestis Zeyone’ to benne’ nZeke’ ne’e
(Mt. 12:9-14; Lk. 6:6-11)

1 Da’ yoble wyé’o Jesusen’ to yo’o gan zdobgak benne’ judio ka’ nich yéngekle’ xtiZza’ Dios, na’ lezka’
zoa to benne’ nZeke’ ne’e ga na’. 2 Benne’ yodo’ ka’ bwiagake’ Jesusen’ cha’ yeyone’ bennen’ Za la’y, dan’
Zénegekle’ yesbaga’gake’ Le’ zia. 3 NaZ Jesusen’ goze’ bennen’ nzeke’ ne’e, na’ wnné’:

—Wz6 za’, na’ wzé lawgak benne’ ki.

4 Jesusen’ wnnable’ benne’ ka’, na’ wnné’:
—¢De latje gonZo da’ nak chawe’ kate’ nak zZa la’y, o gonZo da’ zinnj? ¢De latje gape chi’iZo yela’ nban
chegak benach ka’, o wzia yi’Zon? Wnnita’gak Zize benne’ ka’. 5 Naz Jesusen’, lo yela’ zza’a chie’, bwie’

benne’ ka’, benne’ nnita’gake’ dot kwite’, na’ gok nyache’ laze’e dan’ nak zide yichj lazdo’gake’. Naz

goZe’ bennen’ nZeke’ ne’e, na’ wnné’:
—Bli no’o. Bennen’ bli ne’e, na’ 1a’ beyakten chdwe’do’. 6 Naz beZojgak benne’ yodo’ fariseo ka’, na’ 1a’
béntegake’ tzen diZa’ len benne’ ka’ Z6nlengake’ Herodes tzen nich gak yesbaga’gake’ Jesusen’ zia, na’

gotgake’ Le’.
Zdobgak benne’ zan Zoa’a nisdo’

7 Bezd&’ Jesusen’ ga na’ tzen len benne’ ka’ zénlengake’ Le’ tzen, na’ bzine’ Zoa’a nisdo’, na’ benne’ zan
jéklene’ Le’, benne’ ka’ zej nZoje’ gan nbab Galilea, na’ gan nbab Judea. 8 Lezka’ bZingak benne’ zan gan
zoa Jesusen’, benne’ ka’ zej nZoje’ Jerusalén, na’ gan nbab Idumea, na’ gan nbab yecheld’al yego Jordan,
na’ yez ka’ zej nnitan’ dot kwit gan zej nnita’ yez Tiro, na’ yez Sidén. Ki béngake’ dan’ béngekle’ kan zej
nak da’ zen ka’ da’ Zon Jesusen’. 9 Che len Jesusen’ goze’ benne’ ka’ Zénlengake’ Le’ tzen
wkwéztezegake’ to barkw gan gak kwene’, nich bi wchigak benne’ zan ka’ Le’. 10 Ka’ goken dan’ ba
beyone’ benne’ zan, benne’ yizwé’ ka’, na’ wbiga’gak benne’ zan ka’ gan zoe’ nich kdngake’ Le’. 11 Kate’
be’ xiwe’ ka’ yo’ogak benach ka’ blé’egeklen Jesusen’, btinnegaken benne’ ka’ xni’a Jesusen’, na’
wZzéZeya’agaken, na’ wnnagaken:

—Nako’ Le’ Zi’'n Dios.

12 Jesusen’ bchi’le’ be’ xiwe’ ka’, nich bi wzéngeklen benich ka’ No nake’ Le’.

Jestis zbie’ cheZinno benne’ nich gdkgake’ wbés chie’ ka’
(Mt. 10:1-4; Lk. 6:12-16)

13 NaZ wZén Jesusen’ to law ya’ado’, gan bliZe’ benne’ ka’ Zénele’. Wbiga’gak benne’ ka’ dot kwite’. 14
WZzZé Jesusen’ chezinno benne’ ki, nich génlengake’ Le’ tzen, na’ nich sele’e 1égake’ chejzéngekle’ bendch
ka’ xtize’e. 15 Bdie’ lo na’gake’ yela’ wnnéa bia’ nich yeyéngake’ benne’ yizwé’ ka’, na’ nich yebéjgake’

be’ xiwe’ ka’ yo’ogak bendch ka’. 16 Ki lagake’
Smon, (bzoa Jesusen’ yet6 le’, Bedw),

17 Jakob, Zwa, (benne’ biche’ Jakob, na’ zej nake’ zi’n Sebedeo. Chope’ ki, Jesusen’ bezée’ yeté lagake’,

Boanerjes, da’ zejlasen len diza’ xiza”: Benne’ wale ka’ ka wzid’),
18 Ndres, Lip, Bartol, Matio, Mas, Jakob, (zi'n Alfeo), Tadeo, Smon, (benne’ Ze’ laze’e yeZ chie’),

19 Judas Iskariote, (benne’ wdie’ Jesusen’ lo na’gak benne’ ka’ gétgake’ Le’).

Znnagake’ da’ xiwe’ Z6nlenen Jesis tzen

(Mt. 12:22-32; Lk. 11:14-23; 12:10) Wdé na’ beZin Jesusen’ len benne’ ka’ Zénlengake’ Le’ tzen to yo’o.
20 Da’ yoble bdobgak benne’ zan gan zoa Jesusen’, na’ biz gota’ latje bi da’ gaw Jesusen’ len benne’
chie’ ka’. 21 Kate’ béngekle benne’ biche’kze Jesusen’ ka’ kan Zak chie’, bZzingake’ ga na’ nich

yeché’gake’ Le’, na’ wnnagake”: “Zak yal yichje’.”

22 Lezka’ benne’ yodo’ wsedle ka’, benne’ zej nZoje’ yeZ Jerusalén, wnnégake’ chie’, na’ wnnéagake’:

—Belzeb, xangak be’ xiwe’ ka’, Zénlenen Le’ tzen, na’ len yela’ wnné bia’ chen Zebeje’ be’ xiwe’ ka’.

23 Naz Jesusen’ blize’ benne’ yodo’ wsedle ka’, na’ bsaka’ lebe’, na’ wnné”:

—<¢Yebéj da’ xiwe’ la’ kwinzen? 24 Cha’ benne’ ka’ nnita’gake’ to yez la’a lazgake’, na’ cha’ til-lengake’
ljézgake’ ka’, bi gak dia’ yeZen’. 25 Lezka’ cha’ benne’ ka’ nnita’gake’ to yo’o la’a ldzgake’, na’ cha’ til-
lengake’ ljézgake’ ka’, bi gak did’gake’. 26 Che len, cha’ da’ xiwe’ til-lenen ljeZen ka’, na’ cha’ la’a

lazgaken, bi gak dia’ yela’ wnna bia’ chen, san za’ yey6z chen.

27 ’Bi gak nit6é benne’ choe’e 1iZ to benne’ wale, nich kweje’ yela’ wnni’a chie’ cha’ bi wcheje’ benne’
walen’ zga’ale, na’ naz sake’e kweje’ da’ de 1iz bennen’.

28 ’Da’ li Zapa’ le’e: gak yenit law Dios bendch ka’ che yégo’te dola’ da’ zej nbage’e, na’ che yégo’te diza’
xiwe’ da’ znnagake’, 29 san cha’ no benne’ nnie’ che Dios Be’ La’y, batkle yenit law Dios bennen’. To

chi’ize nbage’e zia.

30 Ki wnné Jesusen’ dan’ benne’ yodo’ wsedle ka’ wnnégake’ chie’, na’ wnnagake’: “Da’ xiwe’ Z6nlenen
B

Le’ tzen.”

No benne’ nake’ xna’ Jests, na’ benne’ biche’e
(Mt. 12:46-50; Lk. 8:19-21)

31 Naz benne’ biche’ Jesusen’ ka’ len xne’e bzingake’ gan zoe’. Wnnita’gake’ 1a’ 1’ale, na’ bséla’gake’ to
benne’ chejlize’ Jesusen’. 32 To benne’ ladjw benne’ zan, benne’ ka’ Z&’gake’ dot kwit Jesusen’ goze’ Le’,
na’ wnné’:

—Benne’ bicho’o ka’ len xno’o, nnita’gake’ la’ 1{’ale, na’ zlizgake’ Le’.

33 Bechebe Jesusen’, na’ goze’ 1égake’:

—ENnézlele no benne’ nake’ xna’a, na’ no benne’ ka’ zej nake’ bicha’a ka’?

34 NaZ bwie’ benne’ ka’ Zé’gake’ dot kwite’, na’ wnné’:
—Le wia nga. Benne’ ki zej nake’ ka xna’a, na’ benne’ bicha’a ka’. 35 No benne’ Zone’ kan Zénele Dios,

benne’ ni nake’ ka benne’ bicha’a, na’ ka no’le zana’, na’ lezka’ ka xna’a.

Zsaka’ lebe Jesiis kan nak che benne’ Zaz
(Mt. 13:1-9; Lk. 8:4-8)

1 Da’ yoble wzé law Jesusen’ Zsedle’ benne’ ka’ gan nak Zoa’a nisdo’. Bdobgak benne’ zan gan zoe’, na’
wzén Jesusen’ to lo barkw da’ Zen’ lo nisen’, na’ wzi’e ga na’, na’ yégo’te benne’ ka’ wnnita’gake’ lo yo

Zoa’a nisen’. 2 Jesusen’ bsedle’ 1égake’ da’ zan, da’ bsaka’ lebe’. Kate’ ne zsedle’ 1égake’, wnné’:

3 —Le wzé nag da’ ni. Bzoj to benne’ Zaz, zjeze’ binnedo’ ka’. 4 Kate’ ne zjeze’, béxjwgak bale binnedo’
ka’ to lo nez las. Bzingak byinnedo’ ka’, na’ bddwgakban’. 5 Yebale binnedo’ ka’ béxjwgaken gan Ze’ yej,
gan de late’ze yo. Bayenze bla’gak binnedo’ ka’ dan’ de late’ze yo ga na’. 6 Naz kate’ bla’ wbiz, la’
wbiZtegaken dan’ bi néngaken lwen gze’. 7 Yebale binnedo’ ka’ béxjwgaken gan begolgak lba yeche’
ka’. Kate’ bla’gak binnedo’ ka’, lezka’ bela’gak 1ba yeche’ ka’, na’ bddbgaken da’ ka’ goze’, na’ da’ ka’ bi
be bnézjwgaken. 8 Yebale binnedo’ ka’ béxjwgaken gan nak yo bebe, na’ bld’gaken, na’ gél-le’egaken.
Bnézjwle’egak da’ ka’ goze’. To yag da’ goze’ bnezjwn yechi Zoa binnedo’ ka’. Yetén bnezjwn

yechonnlalj binnedo’ ka’, na’ yetén bnezjwn yet6 gaywa’ binnedo’ ka’.

9 Naz Jesusen’ goze’ légake’, na’ wnné”:

—No benne’ zoa nage’, na’ Zenle’, Zala’ wzé nage’.

Zloe’el Jests biz chen’ zsaka’ lebe’
(Mt. 13:10-17; Lk. 8:9-10)

10 Kate’ Jesusen’ ba bga’ne’ toze’, benne’ zan, benne’ ka’ nnita’gake’ ga na’ bzingake’ gan zoe’, tzen len
chezinno benne’ wsedle chie’ ka’, na’ wnnabgekle’ Le’ biz Zsedle dan’ bsaka’ lebe’. 11 Jesusen’ goze’
légake’, na’ wnné”:

—Dios Zonne’ le’e latje chejn{’ilele da’ ngache’ kan znna bi’e, san benne’ ka’, benne’ bi zZénlengake’ zo’o
tzen, y6go’te zchdljlengaka’-ne’ da’ Zsaka’ leba’. 12 Ki Zona’ dan’ Zak kan nyejw le’e yiche la’y, da’

znnan:

Wiagake’, san bi 1é’egekle’. Wzé ndggake’, san bi chejni’igekle’, na’ bi yeyét 1aZe’gake’ nich gak yenit

lawa’ chégake’ dola’ da’ zej nbage’e.

Zloe’el Jests da’ zsedle dan’ bsaka’ lebe’
(Mt. 13:18-23; Lk. 8:11-15)

13 Lezka’ Jesusen’ goZe’ benne’ ka’ Zénlengake’ Le’ tzen, na’ wnné’:

—¢Bi Zejnf’ilele dan’ bsaka’ leba’? ¢Nakx gak chejnf’ilele yezika’ da’ wsaka’ leba’? 14 Benne’ Zazen’ nake’
benne’ zzie’ diza’. 15 Zej nak bale benne’ ka’ ka binnedo’ ka’ béxjwgaken to lo nez. Zelyenle’ xtiza’ Dios,
san kate’ Zelyenlen’, la’ za’te da’ xiwe’, na’ zka'n dizan’ da’ béngekle’. 16 Zej nak yebale benne’ ka’ ka
binnedo’ ka’ béxjwgaken gan Ze’ yej. Zelyenle’ dizan’, na’ len yela’ Zebél chégake’ Zelzi’en. 17 San bi
Zazen lo yichj lazdo’gake’, na’ to chi’ido’ze zzi’gaken’. Kate’ bi da’ zak chégake’ o cha’ zoa benne’ zbia
laze’e 1égake’ dan’ zze naggaken’, la’ Zsan laZze’tegaken’. 18 Zej nak yebale benne’ ka’ ka binnedo’ ka’
béxjwgaken gan Zegolgak Iba yeche’ ka’. Zelyenle’ dizan’, 19 san 7e’ laZe’gake’ da’ naken che yezlyé
nga. Zon laze’len légake’ dan’ zej nzi’ile’ yela’ wnni’a, na’ zdan laZe’gake’ yela’ gape. Yogo'te da’ ki
Zelyazen lo yichj ldzdo’gake’, na’ znitle diZan’, na’ bi Zonen Zin lo yichj lazdo’gake’. 20 Zej nak yebale
benne’ ka’ ka binnedo’ ka’ béxjwgaken lo yo bebe. Zelyenle’ dizan’, na’ zzi’ lo nd’gaken’, na’ Zonen Zin lo
yichj lazdo’gake’. Zej nak bale benne’ ki ka binnedo’ ka’ bnézjwgaken yechi Zoan. Zej nake’ yebale’ ka

binnedo’ ka’ bnézjwgaken yechénnlaljen, na’ zej nak yebale’ ka binnedo’ ka’ bnézjwgaken yeté gaywén’.

Zsaka’ lebe Jestis che to da’ zgo’on ban{’
(Lk. 8:16-18)

21 Lezka’ Jesusen’ goze’ benne’ ka’ zénlengake’ Le’ tzen, na’ wnné’:
—XKate’ zwéla'zo yi’, ézdbse’Zon to kak, o zgo’oZon zane gan zata’zo? Bi ZonZo ki, san zzoaZon Za’le gan
ko’on banf’. 22 Yégo'te da’ zej ngachen’ yeld’ lawgaken, na’ y6go’te da’ zdkgaken gan nak chol zdjgaken

lo banf’. 23 No benne’ zoa nage’, na’ Zenle’, Zala’ wzé nage’.
24 Lezka’ goze’ 1égake’
—Le we’ laze’ che da’ Zénlele. Kan nak da’ zzixele, tlebe wZix Dios chele, na’ wnezjwe’ yelate’ chele. 25

No benne’ nzi’e xtize’e, we’e yelate’ chie’, san no benne’ bi nzi’e xtize’e, da’ 1ate’do’ze da’ benle’, yegd'n.

Zsaka’ lebe Jestis kan zgole yele zoa’ stribe

26 Lezka’ wnna Jesusen’:

—Kan zak yela’ wnnd bia’ che Dios yezly6 nga naken kan Zak kate’ to benne’ zaze’ zoa’ stribe lo yezly6
chie’. 27 Yele ztase’, na’ Zeyase’ kate’ za’ Za’ni’. Zla’ yag zoa’ striben’, na’ zgolen, san le’ bi nnezle’ nakx
Zak zgolen. 28 La’ yezlyén’ Zzenen da’ nazen lo yeZlyén’. Zga’'ale za’ xyazen, naz za’ bisto chen, na’ te
na’ kwia zoa’ stribe wale lo bisto chen. 29 Kate’ ba nale zoa’ striben’, la’ chejtie’ chejchoge’ bizton’ dan’

ba bzin Za si’e zoa’ striben’.

Zsaka’ lebe Jestis kan Zak che binnedo’ mostasa
(Mt. 13:31-32; Lk. 13:18-19)

30 Lezka’ wnna Jesusen’:

—¢Biz nnia’ kan Zak yela’ wnné bia’ che Dios yeZlyé nga? ¢Biz wsaka’ leba’ kan Zaken? 31 Zaken kan
Zak che to binnedo’ mostasa. Kate’ Zazen lo yo naken to binnedo’ da’ nakZen kwide’do’ ka y6go’te
binnedo’ ka’ Zé’gaken lo yo, 32 san kate’ ba nazen, zlan’, na’ ZzénteZen ka y6go’te yixe’ kwan da’
Zé&'gaken yeZly6. Kan Zon yana’ ni’a nen’, gak Zingak byinnedo’ ka’, na’ wZziagakba’ x6’ngakba’ lo zol

chen.

Ka zkonle zin Jests da’ Zsaka’ lebe’
(Mt. 13:34-35)

33 Ka’ goken, Jesusen’ bsedle’ légake’, na’ da’ zanzZe da’ bsaka’ lebe’ kan gok chejni’igekle’. 34 Yégo'te

da’ bchaljlene’ benne’ ka’, bzaka’ leben’, na’ yégo’te da’ ki bzejni’ile’ 1égakze benne’ wsedle chie’ ka’.

Jests zzoa zie’ to be’ wale
(Mt. 8:23-27; Lk. 8:22-25)
35 La’ Za na’ze, kate’ za’ Zale, Jesusen’ goze’ benne’ ka’ Zénlengake’ Le’ tzen, na’ wnné’”:

—Le cho’o, tezo yecheld’a nisdo’ nga.

36 Naz bkwésgake’ gan nnita’gak benne’ zan ka’, na’ bsd’gake’ barkwn’ gan ba ze’ Jesusen’. Lezka’
wnnita’gak yebale barkw ka’ ga na’, da’ ka’ zjdklenen légake’. 37 Wz law Zak to be’ wale lo nisen’, na’
wdé&’a nis lo barkwn’. Ka’ goken, zej zcha’ nis lo barkwn’. 38 Jesusen’ die’ ztase’ lo xkogwe’ gan nak
za'le lo barkwn’, na’ besbangake’ Le’, na’ belyi’e Le”:

—Benne’ wsedle. ¢Bi Zeklo’ cheto’? Gatkzto’ zan nis nga.

39 Naz wyase Jesusen’, na’ blize’ ben’ Zaken, na’ wnné”:
—Wzda Zi. Lezka’ goze’ nisen’, na’ wnné’:

—Zize wzba. Wzba i ber’ goken, na’ wzé’ Zi nisdon’. 40 Naz Jesusen’ goZe’ benne’ ka’ Zé6nlengake’ Le’

tzen, na’ wnné’:

—¢Biz chen’ zZébele ki? ¢Bi na’ chejle’le che Dios?

41 Ne zzébegake’, belyi’e ljézgake’ toe’ yetde’:

—¢Bizkze nak benne’ ni? Be’ Zaken, na’ nisdo’ Zéngaken kan znna xtize’e.

Benne’ Gadara, benne’ yoe’e be’ xiwe’
(Mt. 8:28-34; Lk. 8:26-39)

1 Naz bzin Jesusen’ len benne’ ka’ Zénlengake’ Le’ tzen yecheld’a nisdo’ gan nbab che yeZ Gadara. 2
Kate’ bez6j Jesusen’ lo barkwn’, la’ bZinte to benne’ lawe’ Le’, benne’ bZoje’ to lo bloj gan zej ngache’
benne’ gat ka’, na’ yoe’e be’ xiwe’. 3 Benne’ ni zzoe’ gan zej ngache’ benne’ gat ka’. Bi gok nité benne’
wcheje’ le’, kege len do ya. 4 Zan chi’i bz6agake’ bayw ya yen ne’e, na’ ni’e, na’ bchéjgake’ le’ do ya ka’.
Ble’e do ya ka’, na’ bzozje’ bayw ya ka’. Bi gok no benne’ nna bi’e le’. 5 Zdateze’ zbéZeyi’e dot za dot
yele gan zej ngache’ benne’ gat ka’, na’ gan nak law ya’ado’ ka’, na’ Zon we’ kwine’ lo yej ka’ zej Zen’ ga
na’. 6 Kate’ ble’ele’ za’ Jesusen’ z{’to’le, taria taria wyeje’ gan ze’e, na’ bzoa zibe’ lawe’. 7 Wnnie’ zizje,
na’ goze’ Jesusen’:

—{Biz nbaga’a chio’, Jesis, Zi'n Dios, Benne’ zente? Ni’a che XanZo Dios Zata’yoela’ le’, bi wsaka’ zi’o

neda’.

8 Ki wnné’ dan’ Jesusen’ ba goze’ be’ xiwen’:

—Le’, be’ xiwe’, bezj lo bennen’.

9 Jesusen’ wnnablen’, na’ wnné’:
v

—¢Bi lio’? BeZ{’i be’ xiwen’, na’ goZen Le’:

—Da’ Zan lia’ dan’ nakto’ be’ zan.

10 Wnné yachen’ law Jesusen’ nich bi sele’e be’ xiwe’ ka’ zi’to’ lo yeZlyén’. 11 Zej nnita’ koch zan law
ya’ado’ na’ze, Zeldaba’ Zdwgakba’ ga na’. 12 Be’ xiwe’ ka’ wnné yache’gaken law Jesusen’, na’
wnnégaken:

v 2y

—Bsela’ neto’ gan zej nnita’ koch zan ka’. Benn neto’ latje chejzé’ogakto’-ba’.

13 Jesusen’ la’ be’tie’ légaken latje, na’ bezojgak be’ xiwe’ ka’, na’ bejzé’ogaken koch zan ka’, na’
bxite’gak koch ka’, na’ bejbixjgakba’ gan nak Zoa’a ya’a, na’ bejchazgakba’ lo nisdo’, gan wyépegakba’

nis, na’ gétgakba’. Gékgakba’ ka chop milba’.

14 NaZ bzonnjgak benne’ ka’ Zape chi’igake’ koch ka’, na’ bejzéngekle’ benne’ yeZ ka’, na’ lezka’ benach
ka’ nnita’gake’ yixen’. Bzojgak benne’ yez ka’, nich chejwiagake’ bizen’ goken ga na’. 15 Kate’ bzingake’
gan zoa Jesusen’, blé’egekle’ bennen’ zga’ale yoe’e be’ xiwe’ ka’. Ze’ bennen’ ga na’, na’ nakwe’ laze’, na’
zoe’ chawe’do’, na’ bZébegak benne’ ka’. 16 Ki goken dan’ benne’ ka’, benne’ blé’egekle’ da’ ben Jesusen’
bzéngekle’ benne’ ka’ bzdjgake’ lo yez kan goken che bennen’ zga’ale yoe’e be’ xiwe’ ka’, na’ lezka’ kan

gok chegak koch ka’. 17 Naz wzé lawgak benne’ ka’ Zata’yoegekle’ Jesusen’ yeZoje’ lo yezlyé chégake’.

18 Kate’ bebén Jesusen’ lo barkw, bennen’ zga’ale yoe’e be’ xiwe’ ka’, géta’yoele’ Jesusen’ we’e le’ latje
chéjlene’ Le’ tzen. 19 Jesusen’ bi bi’e le’ latje, san goze’ le”:

—Beyéj lizo’. Bejzenle ljezo’ ka’ da’ zen da’ bena’ chio’ neda’, naka’ Xano’, na’ ka beyache’ 1aze’la’ le’.

20 Beyéj bennen’, na’ wzie’ diza’ lo yez Deképolis ka’ kan nak da’ zen da’ ben Jesusen’ chie’, na’ beban

laze’gak yégo’te benne’ ka’ nnita’gake’ yez ka’.

Xkwide’ no’le che Jairo, na’ no’len’ wdane’ za Jests
(Mt. 9:18-26; Lk. 8:40-56)

21 Kate’ bezin Jesusen’ yecheld’a nisdon’, naz bedobgak benne’ zan gan zoe’ Zoa’a nisdon’. 22 Lezka’ to
benne’ lie’ Jairo, benne’ blo che yo’o gan zdobgak benne’ judio ka’ nich yéngekle’ xtiza’ Dios, ble’e gan
zoa Jesusen’. Katen’ ble’ele’ Le’, bzoa zibe’ lawe’. 23 Géta’yoele’ Le’, na’ wnné”:

—Za’ gat xkwide’ no’le chia’. Da, x0a no’o lebe’ nich yeyakbe’, na’ bi gatbe’.

24 Jesusen’ wyéjlene’ 1e’, na’ benne’ zan zjaklene’ Jesusen’, na’ zchigake’ Le’. 25 Lezka’ zoa to no’le ga
na’, ba zej chezinno yiz de’e yizwé’. Bi ZebiZ Zen chie’ che we’ chégakkze no’le ka’. 26 Ba wzéka’li’e lo
na’gak benne’ zan, benne’ ka’ Zeyéngake’ benach ka’. Dache’ze ba btie’ dot da’ wdape’, na’ bi be
goklenen le’, san zyala’Zen chie’. 27 Kate’ benle’ zchaljgak benach ka’ kan nak che Jesusen’, wdie’
ladjwle benne’ zan ka’, na’ bzine’ zaka’ xkoZe’l Jesusen’, na’ wdane’ laze’ da’ nakwe’. 28 Ki bene’ dan’

9

wnné’: “Cha’ kanza’ ze’, yeyaka’.” 29 La’ bebiZte Zen chie’, na’ gékbe’ele’ ba beyake’ che da’ goken chie’.

30 La’ gékbe’etel Jesusen’ ben Zin yela’ wak chie’, na’ beyechje’. Bwie’ benne’ zan ka’, na’ wnné’:

—(¢Noz benne’ wdane’ neda’?

31 Naz benne’ ka’ zej nake’ toze len Le’ géZgake’ Le’, na’ wnnagake”:

—Z1l&ekzelo’ benne’ zan ki zchigake’ Le’, na’ znno”: “¢{Noz benne’ wdane’ neda’?”

32 Naz bwia Jesusen’ dot kwite’ nich le’ele’ bennen’ wdane’ Le’. 33 Naz no’len’ wbige’e lawe’. Zzebe’,
na’ 7zize’, dan’ nnezle’ dan’ goken chie’. Bzoa zibe’ law Jesusen’, na’ goze’ Le’ dot dan’ goken. 34 Naz
Jesusen’ goze’ le’:

—N¢’ledo’. Ba beyako’ dan’ Zejli’o chia’. Binlo beyéj lizo’. To chi’ize beyako’ che dan’ goken chio’.

35 Kate’ ne zchalj Jesusen’ da’ ki, benne’ ka’ zej nZoje’ liZ benne’ blon’ che yo’o gan Zelyenle’ xtiZa’ Dios,
bZingake’ ga na’, na’ belyi’e bennen’:

—Ba got xkwide’ no’le chio’. Biz wpizjo’ benne’ wsedle.

36 Bi be’ laze’ Jesusen’ dan’ wnnégake’, san goze’ benne’ blon’, na’ wnné’”:

—Bi Zebo'. Bejle’ze che Dios.

37 Jesusen’ bi bnezjwe’ yezika’ benne’ ka’ latje chjaklene’ Le’, san 1égakze Bedw, na’ Jakob, na’ Zwa,
benne’ biche’ Jakoben’. 38 Katen’ bzine’ liz benne’ blon’ che yo’o gan Zelyenle’ xtiza’ Dios, ble’ele’ Zak
Zaxto’, na’ zej nnita’ benne’ ka’ zbéZegake’ ga na’, na’ lezka’ benne’ ka’ zbeZe nyéache’gake’. 39 Wyéd'o
Jesusen’ ga na’, na’ goze’ 1égake’:

—{Biz chen’ Zonle Zaxto’, na’ zbéZele ki? Bi nat xkwide’ no’len’. Ztaszebe’.

40 Naz ben ditjgekle’ Jesusen’, san Le’ bebeje’ yogo’te benne’ ka’ na’le. Bchi’e xa xna’ xkwide’ no’len’,
na’ lezka’ benne’ ka’ Zénlengake’ Le’ tzen, na’ wyoé’e gan debe’. 41 Bexwe’ na’ xkwide’ no’len’, na’ goze’-
be’:

—Talita, kumi. DiZa’ hebreo ni znnan len diza’ xiza” “Xkwide’ no’le, wyase.” 42 La’ wyaste xkwide’
no’len’, na’ beza’be’. Ba zejbe’ cheZinno yiz. Beban laze’gak benne’ ka’ nnita’gake’ ga na’. 43 Naz
Jesusen’ bchi’le’ 1égake’ bi wzéngekle’ nit6 benne’ dan’ goken. Na’ goze’ 1égake’:

—Le gonn da’ gaw xkwide’ no’le ni.

Zezin Jestis yeZ Nasaret, yeZen’ naken laze’
(Mt. 13:53-58; Lk. 4:16-30)

1 Naz bezd&’ Jesusen’ ga na’, na’ bezine’ laze’, na’ benne’ ka’ Zénlengake’ Le’ tzen wzd’lengake’ Le’ tzen. 2
Kate’ bzin Za la’y chegak benne’ judio ka’, wz6 law Jesusen’ Zsedle’ benne’ ka’ gan zdébgake’ nich
yéngekle’ xtiza’ Dios. Wnnita’gak benne’ zan ga na’, benne’ ka’ Zelyenle’ chie’. Bebangekle’, na’
wnnagake”:

—¢Gaz bsedle bennen’ da’ ki? ¢Biz yela’ Zejn{’il na’ da’ nape’? {Nakx Zone’ da’ ka’ zej nak bian’, da’ ka’
zd’gaken zaka’ ya’aba che Dios? 3 Benne’ ni nake’ benne’ zkonle’ Zin blag ka’, zi'n Lia. Nake’ biche’gak
Jakob, na’ Jwsé, na’ Judas, na’ Smon. Lezka’ no’le zane’ ka’ nnita’lengake’ Zo’o nga. Che len bzéagake’
Le’ chela’ale. 4 Naz Jesusen’ goze’ 1égake’, na’ wnné’:

—Gate’teze zapegake’ ba la’ne to benne’ zchalje’ lo wlaz Dios, san benne’ wlaz chie’ ka’, na’ ljeze’ ka’,

na’ benne’ ka’ nnita’gake’ lize’ bi Zapegake’ le’ ba la’ne.

5 Che len Jesusen’ bi gok gone’ nité yela’ wak zen ga na’. Toze beyone’ babze benne’ yizwé’ ka’, kate’
bxoa ne’e 1égake’. 6 Beban laze’l Jesusen’ dan’ bi Zejlé’gake’ chie’. Wdé na’ wdie’ yezdo’ ka’ zej zen’ dot

kwit ga na’, na’ bsedle’ benne’ ka’ ga na’.

Zsela’ Jestis benne’ chie’ ka’ nich chejzégake’ xtiZe’e
(Mt. 10:5-15; Lk. 9:1-6)

7 Naz Jesusen’ blize’ benne’ cheZinno ka’, benne’ Zénlengake’ Le’ tzen, na’ wzé lawe’ Zsele’e 1égake’
chope chépegake’. Bdie’ lo nd’gake’ yela’ wnné bia’ kwéjgake’ be’ xiwe’ ka’ yo’ogak benach ka’. 8
Bchi’le’ 1égake’ bi be wa’gake’ lo nez, kege yixjw, na’ kege yet, na’ kege mezw bi ké’ogake’ lo bzode
chégake’, san toze yagdo’ chjwa’gake’. 9 Zala’ chjwé’gake’ zélgake’, san kege yet6 laZe’ da’ xoan
yéngake’. 10 Lezka’ goze’ légake’:

—Gate’teze gan cho’ole to yo’o, le soa yo’on’ kate’ yez&'zele yeZen’. 11 Cha’ chazle to yez gan benne’ ka’
bi gapegake’ le’e ba la’ne, na’ bi wzé naggake’ xtiza’'le, le yez4j ga na’, na’ le wchinnj bixte yo da’ dan’
lable. Da’ ni gak bian’ zej nbage’e zia. Da’ li Zapa’ le’e, kate’ Zin Za chog Dios chegak benach ka’, naz
saka’Zegak benne’ ka’ che yeZen’ ka sdka’gak benne’ ka’ che yeZ Sodoma, na’ benne’ ka’ che yez
Gomorra, yeZ ka’ bchinnj Dios.

12 Naz bZojgak benne’ ka’ Zénlengake’ Le’ tzen, na’ bejzéngekle’ benach ka’ Zala’ yeyat laze’gake’. 13
Lezka’ bebéjgake’ be’ xiwe’ zan yo’ogak benéch ka’. Wlé’ogake’ set lawgak benne’ zan, benne’ yizwé’ ka’,

na’ beyakgake’ chawe’do’.

Ka bétgake’ Zwa, bennen’ bezée’ benach ka’ nis
(Mt. 14:1-12; Lk. 9:7-9)

14 Benle Herodes, benne’ znna bi’e, kan nak da’ Zon Jesusen’, dan’ zze diza’ gate’teze che yela’ wak
chie’. Bale benne’ ka’ znnégake”:

—Nake’ Zwa, bennen’ bezée’ benach ka’ nis. Ba bebane’ lo yela’ got. Che len nape’ yela’ wak zone’ da’
ki.

15 Yebale benne’ ka’ znnagake’:
—Nake’ Lias, bennen’ bchalje’ lo wlaz Dios Za ni’te. Yebale’ znnégake’:
—Nake’ to benne’ zchalje’ lo wlaz Dios kan gokgak benne’ ka’ wnnita’gake’ Za ni’te, benne’ ka’

bchaljgake’ lo wlaze’ Le’.

16 Kate’ benle Herodes da’ ki, wnné’:

—Nake’ Zwa, bennen’ bzixa’ yene’. Ba bebane’ lo yela’ got.

17 Ki wnné Herodes na’ dan’ lekze’ bsele’e benne’ ka’ yjéxjwgake’ Zwan’, na’ bchéjgake’ le’ len do ya lo
yo’o liz ya. Ki ben Herodes na’ dan’ zza’ Herodias Zwan’. Herodias na’ nake’ no’len’ goke’ zo’le Lip,
benne’ biche’ Herodes na’. Herodes na’ bekwase’ Herodias na’, na’ bchag né’lene’ le’. 18 Zwan’ goze’
Herodes na’:

—Bi zala’ s6aleno’ zo’le benne’ bicho’o.

19 Dan’ génele Herodias na’ bi da’ gone’ che Zwan’ nich gote’ le’, che len génele’ gata’ latje chie’, san bi
be wzédka’le’, 20 dan’ Herodes na’ zzebe’ Zwan’, dan’ nnézkzele’ nak Zwan’ chawe’, na’ 1a’y. Che len
wdape chi’e le’, na’ bze nage’ chie’ dot laze’e la’kze dan’ wnna Zwan’ benen ga wzé’ zedle Herodes na’.
21 Naz bzin to za wzéka’le Herod{ias na’, da’ naken Za Zon Ini Herodes na’ che za wye’ele’ yiz. Bsi’ni’e
da’ ye’j gawgak benne’ ka’ nzi’ lo nd’gake’ lo wlaze’ le’, na’ benne’ ka’ zché’gake’ benne’ ka’ zjake’ lo
wdile, na’ lezka’ benne’ ka’ zej nake’ blo gan nbab Galilea. 22 Wyéz xkwide’ no’le che Herodias na’ gan
Ze’j zdwgake’, na’ bya’abe’ lJawgake’. Wyaz laze’ Herodes na’ kan Zonbe’, na’ lezka’ wyéz laze’gak benne’
ka’ zZe’j zawlengake’ le’ tzen. Naz Herodes na’ goze’ xkwide’ no’len’, na’ wnné”:

vz

—Wnnéb bi da’ Zénelo’ wnezjwa’ chio’, na’ gonan’.

23 Ben choche’ xtiZe’e, na’ goze’-be’:

—Ni’a che XanZo Dios wnezjwa’ chio’ bite’teze da’ nnablo’ neda’, na’ zejte gachje gan znna bi’a.

24 NaZ beZojbe’, na’ gozbe’ xna’be’:
—¢Biz nnaba’? Le’ goZe’-be’:

—Yichj Zwa, bennen’ bezée’ benach ka’ nis, nnabo’.

25 La’ beyaztebe’ gan zoa Herodes na’, na’ gozbe’-ne’:

—Zénela’ wx6’ chia’ na’a lo ye'n zen yichj Zwa, bennen’ bezée’ benéch ka’ nis.

26 Gok nyache’ laze’ Herodes na’, san dan’ ben choche’ xtize’e ni’a che Dios, na’ dan’ béngekle benne’
ka’ Zawlengake’ le’ tzen dan’ wnné’, na’ bi génele’ yinnj xtize’e da’ bchebe laze’e chebe’. 27 Naz Herodes
na’ la’ bséla’tie’ to benne’ Zeje’ lo wdile, benne’ zoe’ Zape chi’e ga na’, na’ goze’ le’ chejxi’e yichj Zwan’.
28 Bennen’ Zeje’ lo wdile wyeje’ liz ya, na’ bejzixe’ yen Zwan’, na’ bechi’e yichje’, dan’ bxoe’ to lo ye'n

zen. Wdien’ lo na’ xkwide’ no’len’, na’ lebe’ bnézjwben’ che xna’be’.

29 Kate’ benne’ ka’ zej nake’ Zwan’ toze béngekle’ dan’ goken, bzingake’ ga na’, na’ beché’gake’ le’, na’

bejkache’gake’ le’.

Jestis zwawe’ benne’ zanZe ka gayo’ mile’
(Mt. 14:13-21; Lk. 9:10-17; Jn. 6:1-14)

30 Wdé na’ bela’gak benne’ wbas ka’ che Jesusen’ gan zoe’, na’ bzéngekle’ Le’ ydgo'te da’ béngake’, na’
da’ ka’ bsédgekle’ benach ka’. 31 Benne’ zan, benne’ ka’ zd’gake’, na’ benne’ ka’ zjake’, wnnita’gake’ ga
na’. Ka’ goken na’ zejte biz de latje bi da’ gaw Jesusen’ len benne’ ka’ Zénlengake’ Le’ tzen. Che len
Jesusen’ goze’ légake’, na’ wnné’:

—Le cho’o. ChejZo Zo’oze gan nak latje dach, na’ yezi’ 14Ze’Zo to chi’i.

32 Naz jake’ 1égakze’ to lo barkw, na’ bzingake’ to latje dach. 33 Blé’egekle benne’ zan ka’ zjake’ ga na’,
na’ gékbe’egekle’ Zezd’a Jesusen’. Che len benne’ yégo’te yez ka’ wz&’ ni’agake’, na’ tarfaze jake’ ga na’.
Bzingake’ ga na’ zg&’alegake’ ka Jesusen’ len benne’ ka’ Zénlengake’ Le’ tzen. 34 Kate’ beZzj Jesusen’ lo
barkwn’, ble’ele’ benne’ zan ka’, na’ beyache’ 1dze’le’ 1égake’ dan’ zej nake’ ka zila’do’ ka’ bi zoa benne’
Zape chi’e 1égakba’. Wz6 lawe’ Zsedle’ légake’ da’ zan. 35 Kate’ za’ Zale Za na’, benne’ ka’ Z6nlengake’
Jesusen’ tzen bZingake’ gan zoe’, na’ belyi’e Le’:

—Za’ zale, na’ latje dach naken nga. 36 Besela’ benne’ zan ki, nich chjake’ yo’odo’ ka’, na’ yezdo’ ka’ zej

Zen’ gawze nga, nich chjéwgake’ yet, dan’ bi be de nga da’ gdwgake’.

37 Bechebe Jesusen’, na’ goze’ 1égake’:
—Le wnezjw le’ekze da’ gdwgake’. Naz belyi’e Le:

—Chela’ napto’ lazjwto’ che xono’ byo’ wen Zin, wak chjé’wto’ yet xtil, na’ wnézjwto’ dan’ gdwgake’.

38 Naz Jesusen’ goze’ 1égake’:
—¢Bal yet xtil de chele? Le chejwia. Kate’ ba nnézgekle’, belyi’e Le’:

—Gaéyo’ze yet xtil den, na’ chopze bel deba’.

39 NaZ wnné Jesusen’ géngake’ ga kwe’gak benne’ zan ka’ to kwe’ to kwé’gake’ gan nak lache’ Jo daka’.
40 Wzé'gake’ to kwe’ to kwé’gake’, to gaywd’ to gaywa’gake’, na’ chiyén chiyéngake’. 41 Naz bexw
Jesusen’ da’ gayo’te yet xtil ka’, na’ da’ chope bel ka’. Bwie’ ya’abale, na’ goZe’ Dios: “Z6xkeno’.” NaZ
bzozje’ yet xtil ka’, na’ bnezjwen’ chegak benne’ wsedle chie’ ka’ nich chisgaken’ chegak benne’ zan ka’.
Lezka’ wdise’ da’ chope bel ka’ chegak y6go’te benne’ ka’. 42 Bdawgake’ yégo’tegake’, na’ béljegekle’. 43
Naz betébgake’ da’ biZjw ka’ chegak yet xtil ka’, na’ chegak bel ka’, na’ besch&’gake’ cheZinno xkwite
ka’. 44 Benne’ ka’ bddwgake’ ga na’ gékgake’ ka gayo’ mil benne’ byo ka’.

Zda Jests lawe’le nisdo’

(Mt. 14:22-27; Jn. 6:16-21)

45 La’ bente Jesusen’ ga wZengak benne’ ka’ Zénlengake’ Le’ tzen law barkw, nich wnézwgake’ Le’, na’
chejtégake’ lo nisdon’, nich Zingake’ lo yeZ Betsaida, katen’ Le’ yesele’e benne’ zan ka’ lizgake’. 46 Kate’
beyé6z besele’e 1égake’, wyeje’ to law ya’ado’, gan bchéljlene’ Dios. 47 Katen’ ba golen, zej barkwn’
gachje lawe’le nisdon’, na’ zoa Jesusen’ toze’ lo yo biZen’. 48 Jesusen’ ble’ele’ 1égake’, na’ Zejxake’gekle’
zs&’gake’ barkwn’ dan’ Zak be’ da’ za’ gan Zeldie’. Wdé gachje yele bzin Jesusen’ gan nnita’gake’, zde’
lawe’le nisdon’, na’ génele’ teze’ gan nnita’gake’. 49 Kate’ blé’egekle’ Le’ zde’ lawe’le nisdon’, gokgekle’
to bxin nake’, na’ wzézeya’agake’, 50 dan’ y6go’tegake’ blé’egekle’ Le’, na’ bzZébegake’. Naz Jesusen’ la’
bliztie’ 1égake’, na’ wnné’:

—Le gon choch laze’le. Nedkzan’. Bi Zébele.

51 WZén Jesusen’ lo barkwn’ gan nnita’gake’, na’ wzé’ Zi ben’ Zaken, na’ légake’ bebanle’egekle’. 52 Bi

Zejni’igekle’ da’ zloe’el dan’ ben Jesusen’ che yet xtilen’. Ne nak zide yichj lazdo’gake’.

Zeyén Jesiis benne’ yizwé’ ka’ lo yeZ Jenesaret
(Mt. 14:34-36)

53 Wdé Jesusen’ len benne’ ka’ Zénlengake’ Le’ tzen yecheld’a nisdo’, na’ bzingake’ gan nbab yez

Jenesaret. Bziga’gake’ barkwn’ lo yo bizen’. 54 Kate’ bezdjgake’ lo barkwn’, benne’ ka’ nnita’gake’ ga na’

¥ 4

la’ beydnbia’tegake’ Jesusen’. 55 Tariaze jak benne’ ka’ yégo’te yezdo’ ka’ zé’gaken gawze ga na’, na’
wz6 lawgake’ Zedjwé’gake’ yégo’te benne’ yizwé’ ka’ gan zoa Jesusen’, benne’ dégake’ da’ zata’gekle’, na’
bzingake’ gate’teze Zelyenle’ zoa Jesusen’. 56 Gate’teze gan zde Jesusen’, lo yezdo’ ka’, na’ yez zen ka’,
na’ yo’odo’ ka’, bedjwé’gake’ benne’ yizwé’ ka’ chégake’ gan nak lo nez, na’ gan nak lawe’ ya’a.
Goéta’yoegekle’ Le’ wnezjwe’ légake’ latje kdngakze’ laze’ da’ nakwe’. Yégo’te benne’ ka’ wdangaken’ la’

beyéktegake’ chawe’do’.

Da’ ka’ zéngaken ga bi nakZo chawe’ law Dios
(Mt. 15:1-20)

1 Naz bale benne’ yodo’ fariseo ka’ len bale benne’ yodo’ wsedle ka’, benne’ ka’ zej nZoje’ yeZ Jerusalén,
bdébgake’ gan zoa Jesusen’. 2 Benne’ yodo’ ki blé’egekle’ benne’ wsedle ka’ che Jesusen’ Zdwgake’ yet,
na’ bi zej nak chawe’ nd’gake’, dan’ znnan: bi zej nyiben kan Zénteze Zongak benne’ yodo’ ka’. Che len
wnnégake’ chégake’. 3 Benne’ yodo’ fariseo ka’, na’ yezika’ benne’ judio ka’, Zéngake’ kan bénteze
bengak xa xté’gake’ ka’, na’ cha’ bi Zelyibe’ nd’gake’ zan chi’i kan Zénteze Zéngake’, bi be Zdwgake’. 4
Kate’ bi da’ Zjé’'wgake’ lawe’ ya’a, na’ ZeZingake’ lizgake’, cha’ bi Zelyibe’ da’ ka’ kan Zdénteze Zéngake’, bi
be zawgake’. Da’ zanZe da’ ka’ Zéngake’, da’ Zénteze zéngake’, kan Zelyibe’ ziga’ ye'n ka’, na’ ziga’ ya
ka’, na’ da’ ka’ zata’gekle’. 5 Che len benne’ yodo’ fariseo ka’ len benne’ yodo’ wsedle ka’ wnnabgekle’
Jesusen’, na’ wnnagake’:

—Bi Zongak benne’ wsedle chio’ ka’ kan bénteze bengak xa xto’Zo ka’, san Zawgake’ yet, bi zej nak

chawe’ nd’gake’?

6 Bechebe Jesusen’, na’ goze’ légake’:
—Le’e, benne’ zloé’ezele chawe’ kwinle. Nak da’ li dan’ bzoj Isafas, bennen’ bchalje’ lo wlaz Dios, kan

nak chele. Bzoje’ da’ znnan:

Benach ki, len Zod’agakze’ Zapegake’ xtiza’a ba la’ne, kege dot laze’gake’.

7 Dache’ze nak kan zka’n zéngake’ neda’ dan’ Zsédgekle’ da’ znnazegak benéch ka’, kege da’ wnnikza’

neda’.

8 Ki naken, dan’ zzoale chela’ale da’ wnné Dios, na’ Zonle da’ ka’ nzi’le lo na’gak benéch ka’.

9 Lezka’ goze’ 1égake’:

—Da’ li zka’nle ka’ze dan’ wnnakze Dios nich gonle kan zej nak da’ ka’ Zénteze Zonle. 10 Ki wnné Dios
lo na’ Moisés: “Wdape ba la’ne xa xno’o.” Lezka’ wnné’: “Néte’teze benne’ nne zi’e che xa xne’e, le got
bennen’.” 11 San le’e znnale ki: “Cha’ no benne’ yi’e xe’ o xne’e: bi gak bi da’ wnezjwa’ chele, dan’
naken Korban” (dan’ znnan len diza’ xiza”: dan’ ba bchebe laza’a wnezjwan’ che Dios), 12 naZ znnale:
“Bi Zon byenen bi da’ gon bennen’ chegak xa xne’e.” 13 Ki naken, zzoale chela’ale xtiza’ Dios nich gonle

dan’ Zénteze Zonle, da’ ka’ zdele lo na’gak zi’'n za’s6le ka’. ZanZe da’ ki Zonle.

14 Naz Jesusen’ blize’ benne’ zan ka’ nnita’gake’ ga na’, na’ goze’ 1égake’:
—Le wzé nag da’ nnia’, yégo’tele, na’ le chejni’ilen. 15 Bi be de da’ Zazen lo benne’ da’ gak gonen ga bi
nake’ chawe’ law Dios, san da’ ZeZojen le’, da’ ni gak gonen ga bi nake’ chawe’ law Dios. 16 Cha’ zoa

nagle, na’ cha’ Zénlele, le wzé nag.

17 Kate’ Jesusen’ beld’alene’ benne’ zan ka’, wyoé’e to yo’o, na’ benne’ wsedle chie’ ka’ wnnabgekle’ Le’
kan nak dan’ bsaka’ lebe’. 18 Naz Jesusen’ goze’ 1égake’:

—¢Lezka’ ZiaZje yela’ Zejn{’il chele? ¢Bi Zejni’ilele? Yégo'te da’ Zazen lo benne’, bi gak gonen ga bi nake’
chawe’ law Dios. 19 Ki naken dan’ bi Zazen lo yichj lazda’we’, san le’ze’ Zazen, na’ ZeZojen li’e. Kate’
wnné Jesusen’ da’ ni, bloe’ele’ Zo’o zej nak chawe’ yégo’te da’ Ze’j ZawZo. 20 Lezka’ wnna Jesusen’:
—Da’ ZeZojen lo benne’ Zonen ga bi nake’ chawe’ law Dios. 21 Ki naken, dan’ lo yichj l4zdo’gak benne’

ka’ Zelz6j da’ kegle ka’ da’ zza’ laZe’gake’. Che len:
/6ngake’ dola’ ka’ da’ zej naken sban. Zbangake’, na’ Z6tgake’ benéch ka’.

22 Zéngake’ dola’ da’ zka'n ditjen yela’ zchag na’. Zze laZe’gake’ da’ de che ljézgake’ ka’. Zéngake’ da’
kegle ka’, na’ Zon l4Ze’gake’. Zgé’egekle’ ljéZgake’ ka’, na’ znnégake’ chégake’. Zka’n zen kwingake’, na’

Zon yélzegake’.
23 Yégo'te da’ kegle ki ZelZojen lo yichj ldzdo’w no benne’, na’ Zéngaken ga bi nake’ chawe’ law Dios.

To no’le zi’to’ Zejli’e che Jests
(Mt. 15:21-28)

24 Naz Jesusen’ bezé’e ga na’, na’ bZine’ gawze gan zej Ze’ yez Tiro, na’ yeZ Sidén. Wyoé’e to yo’o ga
na’, na’ génele’ bi nnezlen nité benne’, san bi gok wkache’ kwine’. 25 To no’le, zoa to xkwide’ no’le
chie’, na’ yo’obe’ be’ xiwe’, benle’ ba bla’ Jesusen’ ga na’, na’ la’ wyejtie’ gan zoe’, na’ bzoa zibe’ lawe’
Le’. 26 No'len’ bi nake’ benne’ judio, san nbabe’ benach Sirofenisia ka’. G6ta’yoele’ Jesusen’ yebeje’ be’
xiwen’ yo’o xkwide’ no’le chien’. 27 Naz Jesusen’ goZe’ le’, na’ wnné’:

—Benn latje yéljegekle zgd’alegak benne’ ka’ zej nake’ ka zi’n xan yo’o, dan’ bi naken chawe’ yeka’zo

yet chegak xkwide’ ka’, na’ cho’nzon lawgak béko’do’ ka’.

28 Bechebe no’len’, na’ goze’ Jesusen’:
—O’, Xan, san béko’do’ ka’, bia nnita’gakba’ zanle gan zdwgakbe’, Zdwgakba’ da’ bizjw ka’ da’

Zéxjwgaken zanle gan Zawgakbe’.

29 Naz Jesusen’ goze’ le’, na’ wnné”:

—Dan’ wnné’ ki, gak yeyejo’. Ba beZdj be’ xiwen’ wyé’o xkwide’ no’le chion’.
30 Kate’ no’len’ bezine’ lize’, ble’ele’ xkwide’ no’le chien’, debe’ lo da’a, na’ ba bezdj be’ xiwen’ wyo’obe’.
Zeyon Jests to benne’ kwezw, benne’ bi gok nnie’

31 Bezdj Jesusen’ latjen’ da’ nbaben yez Tiro, na’ wdie’ gan nbab yeZ Sidén, na’ yez Deképolis ka’, na’
bZine’ Zoa’a nisdo’ che gan nbab Galilea. 32 Benne’ ka’ nnita’gake’ ga na’ bedjwa’gake’ to benne’ kwezw
gan zoa Jesusen’, benne’ bi Zak nnie’, na’ géta’yoegekle’ Le’ xoa ne’e le’. 33 Naz Jesusen’ bebeje’ bennen’
chela’ale ladjw benne’ zan ka’, na’ bni’e xben ne’e yeZw nag bennen’. BZe’e zéne’do’, na’ wdane’ loZe’e.
34 Naz bwie’ ya’abale, na’ bka’le’e chi’e, na’ wnné’:

—Efata. DiZa’ hebreo ni znnan len diza’ xiza’: “Beyaljw.”

35 La’ beyaljwte nage’, na’ 1a’ beyitjte loZe’e, na’ wnnetie’ binlo. 36 Naz Jesusen’ goZe’ 1égake’ bi

wzéngeklen’ nit6 benne’, san kan bchi’izele’ 1égake’, bzéZegake’ diza’ che dan’ Zone’. 37 Bebéan
laze’gake’, na’ wnnagake’:

—Chawe’do’ Zone’ y6go'te. Zone’ ga zeyéngekle benne’ ka’ gékgake’ kwezw, na’ Zechaljgak benne’ ka’ bi

gok nnégake’.

Jestis zwawe’ benne’ zanze ka tape mile’
(Mt. 15:32-39)

1 Kate’ Za na’ bedobgak benne’ zan gan zoa Jesusen’. Dan’ bi be de da’ gaiwgake’, Jesusen’ blize’ benne’
wsedle chie’ ka’, na’ bchéljlene’ 1égake’. 2 Goze’ 1égake’:
—Zeyache’ 1a7e’la’ benne’ zan ki dan’ ba zej chonne Za nnita’lengake’ neda’ nga, na’ bi be de da’

gawgake’. 3 Cha’ yesela’a légake’ lizgake’ Zeldonze’ ka’, yedd laze’gake’ lo nez, dan’ za’gak bale’ zi’to’.

4 Bezi’igak benne’ wsedle chie’ ka’, na’ belyi’e Le”:

—{Biz wawzZo benne’ zanle’e ki ga ni nak latje dach?

5 Naz Jesusen’ wnnable’ 1égake’, na’ wnné”:

—¢Bal yet xtil de chele? Belyi’e Le”:

—Gézeze.

6 Naz Jesusen’ goZe’ benne’ zan ka’ kwé’gake’ lo yo. Bexwe’ gaZe yet xtil ka’, na’ goze’ Dios: “Zéxkeno™.
Naz bzozjen’, na’ bi’en chegak benne’ wsedle chie’ ka’ nich chisgaken’ lawgak benne’ zan ka’. 7 Lezka’
gota’ chégake’ chope chonne bel ka’. Naz Jesusen’ goZe’ Dios: “Z6xkeno’” na’ goZe’ légake’ chisgake’-ba’
lawgak benne’ zan ka’. 8 Bdawgak yd6go’te benne’ ka’, na’ béljegekle’. Naz betébgake’ da’ bizjw ka’ da’
begad’ngaken, na’ beschd’gake’ gaze xkwite ka’. 9 Benne’ ka’ bdawgake’ zej nyangake’ ka tape mile’. Wdé
na’ Jesusen’ besele’e 1égake’ lizgake’, 10 na’ bejZene’ lo barkw tzen len benne’ wsedle chie’ ka’, na’

bzingake’ gan nbab yeZ Dalmanuta.

Znnabgekle’ Jestis gone’ to da’ gak bian’ ga benne’ Le’
(Mt. 16:1-4; Lk. 12:54-56)

11 Naz benne’ yodo’ fariseo ka’ wbiga’gake’ gan zoa Jesusen’, na’ wzo lawgake’ zdil diza’gake’ len Le’.
Gonegekle’ wzixgake’ Jesusen’. Che len wnnébgekle’ Le’ gone’ to da’ gak bian’ da’ zan’ ya’aba che Dios.
12 Bka’le’e chi’i Jesusen’, na’ wnné’:

—7Zelnnable benne’ ki neda’ gona’ to da’ gak bian’ da’ zan’ ya’ab4 che Dios. Da’ li zapa’ le’e, bi 1&’elele

nité da’ gak bian’ da’ zan’ ya’aba che Dios.
13 Naz bezé’e gan zej nnita’ benne’ ka’, na’ bejZzene’ law barkw, na’ wyeje’ yecheld’a nisdo’.

Da’ Zsédgekle benne’ yodo’ ka’ naken ka kwa zichj che yet xtil
(Mt. 16:5-12)

14 Gol laze’gak benne’ wsedle ka’ che Jesusen’ wé’gake’ da’ gdwgake’, na’ toze yet xtil den lo barkwn’.
15 Naz bchi’le Jesusen’ légake’, na’ wnné’:

—Le wia binlo. Le gape chi’i kwinle nich bi si’le da’ naken ka kwa zichj che yet xtil chegak benne’ yodo’

fariseo ka’, na’ che Herodes.

16 Wz6 lawgak benne’ wsedle chie’ ka’ zchéljlengake’ ljéZgake’ ka’, na’ wnnagake’:

—Znne’ ki dan’ bi de yet xtil da’ gawzo.

17 Z&kbe’ele Jesusen’ dan’ znnégake’, na’ goze’ légake’:

—¢Biz chen’ znnale naken dan’ bi de yet xtil da’ gawZo? ¢{Bi Zejn{’ilele, na’ bi zdkbe’elele? ¢Nak zide
yichj lazdo’le? 18 ¢Zia yej lawle san bi zlé’elele, na’ Zia yid nagle san bi Zénlele? ¢Bi Zejsa’ 1aZe’le? 19
Katen’ bzozja’ gayo’ yet xtil ka’, da’ ka’ bdawgak gayo’ mil benne’ ka’, ¢bal xkwite ka’ bescha’le da’
biZjw ka’, da’ ka’ betoble? Wnnéagake”:

—Chezinno.

20 Lezka’ wnné Jesusen’:
—Katen’ bzozja’ gaZe yet xtil ka’, da’ ka’ bdawgak tape mil benne’ ka’, ¢bal xkwite ka’ bescha’le da’
biZjw ka’, da’ ka’ betoble? Wnnéagake”:

—Gaze.

21 Naz Jesusen’ goze’ 1égake’”:

—¢Bi Zejni’ilele na’a, bchalja’ che da’ Zsédgekle benne’ ka’?
Jestis Zeyone’ to benne’ lo chole, benne’ yez Betsaida

22 Kate’ bzin Jesusen’ len benne’ ka’ Zénlengake’ Le’ tzen lo yeZ Betsaida, bla’gak bale benne’ gan zoe’,
nwé’gake’ to benne’ lo chole ga na’, na’ géta’yoegekle’ Le’ kane’ bennen’. 23 Jesusen’ bexwe’ na’ benne’
lo cholen’, na’ bchi’e le’ na’le Zoa’a yeZen’. Naz bZie’ zene’ yej lawe’, na’ bxoa ne’e le’. Naz wnnable’ ]e’,
na’ wnné’:

—¢Zle’elo’ late’?

24 Bennen’ goke’ lo chole bwie’, na’ wnné’:

—~Zle’ela’ benach ka’, na’ znnéd’gake’ ka yag ka’, san Zelda benne’ ka’.

25 Da’ yoble Jesusen’ bxoa ne’e yej lawe’, na’ bwia bennen’ goke’ lo chole, na’ ba beyakte chawe’do’ yej
lawe’. Na’a zle’ele’ binlo y6go’te. 26 NaZ Jesusen’ besele’e le’ lize’, na’ wnné”:

—Bi chejo’ lawe’ yez, na’ bi wzenlo’ no benne’ lo yeZen’ dan’ bena’.

Bedw znne’ Jestis nake’ Benne’ Cristo
(Mt. 16:13-20; Lk. 9:18-21)

27 Wdé na’ bezd’ Jesusen’ len benne’ wsedle chie’ ka’ ga na’, na’ wdégake’ yeZdo’ ka’ zej nbaben yeZ
Sesarea, gan znna bia’ Filipo. Kate’ ne yd’ogake’ nez, Jesusen’ wnnable’ benne’ wsedle chie’ ka’, na’
wnné”:

—¢No benne’ znnagak benéch ka’ naka’ neda’?

28 Bechébegake’, na’ wnnagake’:
—Znnagak bale benne’ nako’ Zwa, bennen’ bez6e’ benédch ka’ nis. Znnagake’ yebale’ nako’ Lias, bennen’

bchalje’ lo wlaz Dios Za ni’te. Znndgake’ yebale’ nako’ yeté benne’ bchalje’ lo wlaz Dios Za ni'te.

29 Naz Jesusen’ wnnable’ légake’, na’ wnné’:
—{Chize le’e, no benne’ znnale naka’ neda’? Bechebe Bedw, na’ wnné’:

—Le’ nako’ Benne’ Criston’, bennen’ bchebe laze’ Dios sele’e nga.
30 Naz Jesusen’ bchi’le 1égake’ bi wzéngekle’ nit6 benne’ no nake’.

Jestis zchalje’ kan za’ gétgake’ Le’
(Mt. 16:21-28; Lk. 9:22-27)

31 Naz wzé law Jesusen’ zzejni’ile’ benne’ ka’ Zénlengake’ Le’ tzen, na’ wnné’:
—Zon byenen sika’li’a neda’, Benne’ Golje’ Benach. Benne’ gole ka’, na’ bxoz wnné bia’ ka’ len benne’

yodo’ wsedle ka’ wzéagake’ neda’ chela’ale. Gétgake’ neda’, san kate’ gak chonne Za yebana’.

32 Kwiéselo bchéljlene’ 1égake’. Naz Bedw bchi’e Jesusen’ chela’ale, na’ wzé lawe’ zdile’ Le’. 33 Byechj
Jesusen’, na’ bwie’ yezika’ benne’ wsedle chie’ ka’, na’ bdile’ Bedon’, na’ wnné”:
—Bkwas kwita’ nga. Nako’ ka da’ xiwe’. Da’ zza’ laZzo’o bi naken che Dios, san kan zza’ 1dZe’gak benach

ka’ naken.

34 Naz Jesusen’ blize’ benne’ wsedle chie’ ka’ len benne’ ka’ nnita’gake’ ga na’, na’ goze’ légake’
—Cha’ zénele no benne’ génlene’ neda’ tzen, Zala’ wzée’ chela’ale da’ Zénekzele’, na’ gake’ ka to benne’
noe’e yag kroze chie’ nich chejté’e le’e yag krozen’, na’ naz gak génlene’ neda’ tzen. 35 No benne’ ze’
laze’e yela’ nban chie’, wniten’, san bennen’ wnite’ yela’ nban chie’ dan’ Zénlene’ neda’ tzen, o dan’ nzi’
lo ne’e diza’ chawe’ chian’, gata’ yela’ nban da’ zejli kanne chie’. 36 ¢Biz da’ chawe’ gata’ che to benne’
cha’ wtobe’ yégo’te da’ Ze’ yeZly6 nga, san wnit kwine’? 37 Bi be gak wnezjw to benne’ nich yesla
kwine’. 38 Cha’ no benne’ Zedoe’ele’ chia’ neda’, na’ che xtiZza’a lawgak benéch ki, benne’ ka’ zbej
yichjgake’ Dios, na’ Zéngake’ dola’, lezka’ neda’, Benne’ Golje’ Benéch, yedoe’ela’ che bennen’ kate’

yeld’a len yela’ bani’ che Xa’, na’ génlengak wbés che ya’aba ka’ neda’ tzen.

1 Jesusen’ bchéljlene’ benne’ ka’ Zénlengake’ Le’ tzen, na’ wnné’:
—Da’ li Zapa’ le’e, zej nnita’ benne’ ka’ nga, benne’ bi gatgake’ kate’ 1é’ezegekle’ Za yedjnna bia’ Dios

yeZly6 nga, na’ la’ law yela’ wnnd bia’ zen chie’.

Zcha’ kan znna’ law Jests
(Mt. 17:1-13; Lk. 9:28-36)

2 Kate’ ba wdé xope Za, Jesusen’ bchi’e Bedw len Jakob, na’ Zwa, na’ 1égakze’ jake’ to law ya’a sibe, gan
bcha’ kan znna’ law Jesusen’ lawgak yonne’ ka’. 3 Wyép yes bani’ laze’ da’ nakw Jesusen’, na’ goken
chichele’e. Zila’do’ze goken, na’ no benne’ Zibe’ laze’ yeZly6 nga, bi gak gone’ laze’ zila’do’ze kan gok
zen’. 4 Bla’ lawgak Lias, na’ Moisés gan nnita’gake’, zchaljlengake’ Jesusen’. 5 NaZ Bedon’ goze’
Jesusen’:

—Benne’ wsedle, ba nez zen naken cheZo zoaZo nga. Gona’ chonne yo’o laga’ nga, to chio’, na’ yeté che

Moisés, na’ yeto6 che Lias.

6 Ki wnna Bedon’ dan’ bi nnezle’ dan’ znne’. Ka’ goken dan’ zZébegak benne’ wsedle ka’ che Jesusen’. 7

NaZz wzé’ to bejw da’ wld’on zol 1égake’, na’ benle chi’i to benne’ zchalje’ lo bejw na’, na’ wnné’:

—Benne’ ni nake’ Zi'na’. NZi’ila’ Le’. Le wzé nag chie’.
8 La’ bwiategake’ san biZ no benne’ blé’egekle’. Toze Jesusen’ zéalene’ légake’.

9 Kate’ ne yé’ogake’ nez, zZétjgake’ law ya’a siben’, Jesusen’ bchi’le’ 1égake’ bi wzéngekle’ no benne’ kan
gok dan’ blé’egeklen’, kate’ yebanze’ Le’, Benne’ Golje’ Benéch, lo yela’ got. 10 Che len bzoa
chéchzegake’ dan’ wnné’ lo yichj lazdo’gake’, na’ la’ 1égakze’ belnnable’ ljéZgake’ biz zejlas dan’ wnné’
kate’ wnné’ yebane’ lo yela’ got. 11 Wnnébgekle’ Jesusen’, na’ wnnigake”:

—¢Biz chen’ znnagak benne’ yodo’ wsedle ka’ Zon byenen la’ Lias zga’ale’ kate’ la’ Benne’ Criston’?

12 Bechebe Jesusen’, na’ wnné’:

—Da’ li la’ Liasen’ zga’ale’, na’ yecd’n chawe’e yogo’te kan Zala’ gdkgaken. Na’a, ¢biz chen’ nyejw le’e
yiche la’y da’ znna Zon byenen Benne’ Golje’ Benach séka’li’e, na’ wzoagak benéch ka’ Le’ chela’ale? 13
Zapa’ le’e: ba bla’ Liasen’, na’ béngake’ chie’ kan génegekle’, kan nyejw le’e yiche la’y kan Zala’ gaken

chie’.

Jestis Zeyone’ to xkwide’ byo yo’obe’ be’ xiwe’
(Mt. 17:14-21; Lk. 9:37-43)

14 Kate’ beZin Jesusen’ len benne’ ka’ nnita’lengake’ Le’ tzen gan zej nnita’ yezika’gak benne’ wsedle
chie’ ka’, blé’egekle’ zej nnita’ benne’ zan ga na’, na’ benne’ yodo’ wsedle ka’ Zeldil diZe’e len benne’
wsedle chie’ ka’. 15 Kate’ benne’ zan ka’ blé’egekle’ Jesusen’, bebéngekle’, na’ tariaze wza’gake’ gan zi’e,

na’ wdapegake’ Le’: “Padiox.”

16 Naz Jesusen’ wnnable’ benne’ wsedle chie’ ka’, na’ wnné’:

—¢Biz dan’ zdil-lenle légake’?

17 Bechebe to benne’ zoe’ ladjw benne’ zan ka’, na’ wnné”:

)

—Benne’ wsedle, bedjwéd’a xkwide’ byodo’ chia’ chio’ Le’, dan’ yo’obe’ be’ xiwe’ da’ Zonen ga bi znnabe’.
Y )

18 Kate’ zo’o be’ xiwen’ lebe’, zZix zlolen lebe’ lo yo, na’ zbia bzina’ zide’ Zoa’abe’, na’ Zzej laye’be’. Che

len zej zzZitbe’. Wnnabla’ benne’ wsedle chio’ ka’ yebéjgake’ be’ xiwen’, san bi wzake’gekle’.

19 Bechebe Jesusen’, na’ wnné’:
—Le’e, benne’ bi Zejle’le che Dios. ¢Géka’xtekze gon byenen séalena’ le’e? ¢Gaka’xtekze gon byenen

gaka’ zen laze’ len le’e? Le yedjwé’-be’ chia’.

20 Z&’gake’ zej noe’e-be’ gan zoa Jesusen’. Kate’ be’ xiwen’ ble’elen Le’, 1a’ bxizten lebe’. WZe’be’ lo yo,
na’ bzix blolen lebe’, na’ wzia bzina’ zide’ Zoa’abe’. 21 Naz Jesusen’ wnnable’ xa xkwiden’, na’ wnné’:
—¢Gaka’xte ba goken zaken ki chebe’? Wnné xaben’:

—Na’ ndktebe’ xkwide’do’ zak ki chebe’. 22 Zan chi’i zZen’ lebe’ lo yi’, na’ zan nis nich goten lebe’. Che

len, cha’ zako’ late’, beyache’ laze’l neto’, na’ goklen neto’.

23 Jesusen’ goze’ le:

—Cha’ gak chejli’o che Dios, y6go’te waken cha’ chejli’o chie’.

24 La’ wnnete zizZje xa xkwiden’, na’ wnné”:

—Zejli’a chie’. Goklen neda’ nich chejle’za’ chie’.

25 Kate’ ble’el Jesusen’ za’gak benne’ zan ka’, zchigake’ Le’, goZe’ be’ xiwen’, na’ wnné’:

—Le’, be’ xiwe’, be’ Zonen ga bi znnagak, na’ bi Zéngekle benach ka’, na’a zchi’'la’ 1€’ yeZojo’ lo xkwiden’,
na’ biz chazo’ lebe’.

26 Wzézeya’a be’ xiwen’, na’ bzix blol-le’en lebe’. Naz la’ beZojten, na’ bka’nen lebe’ ka to xkwide’ gat.
Ka’ goken, bchaljgak benne’ zan ka’, na’ wnnagake’:

—Ba natbe’.

27 Naz Jesusen’ bexwe’ na’be’, na’ bechise’-be’, na’ beyas xkwiden’.

28 Naz wy6’o Jesusen’ to yo’o, na’ la’ légakze benne’ wsedle chie’ ka’ wnnabgekle’ Le’, na’ wnnagake’:

—¢Biz chen’ bi gok yebejto’ neto’ be’ xiwen’?

29 Jesusen’ goze’ légake’

—Bi gak yebejle ka’ze be’ xiwe’ ki, san toze cha’ wchéljlenle Dios, na’ gonle wbas.

Jestis zloe’ele’ da’ yoble kan za’ gétgake’ Le’
(Mt. 17:22-23; Lk. 9:43-45)

30 Kate’ bez&’ Jesusen’ len benne’ ka’ zénlengake’ Le’ tzen ga na’, wdégake’ gan nbab Galilea. Génele
Jesusen’ bi nnezle no benne’ gan zoe’, 31 dan’ Zsedle’ benne’ wsedle chie’ ka’. GoZe’ 1égake’:
—Wdégake’ neda’, Benne’ Golje’ Benéch, lo na’gak benne’ ka’ gétgake’ neda’, san te gata’, kate’ tegak

chonne Za, yebana’.

32 Bi bejni’igekle’ da’ ni da’ goze’ 1égake’, na’ dan’ zzébegake’, bi be wnnabgekle’ Le’.

Nélgake’ gake’ benne’ blo
(Mt. 18:1-5; Lk. 9:46-48)

33 Naz bzin Jesusen’ len benne’ ka’ Zénlengake’ Le’ tzen lo yeZ Kapernaum, na’ kate’ ne nnita’gake’ to
yo’o, Jesusen’ wnnable’ 1égake’, na’ wnné’:

—¢Biz dan’ wdil-lenle ljezle kate’ ne yo’ole nez?

34 Naz légake’ wnnita’gake’ Zize dan’ wdil-lengake’ ljéZgake’ lo nezen’ cha’ nélgake’ gake’ benne’ blo. 35
Naz wzé’ Jesusen’, na’ blize’ cheZinnote benne’ wsedle chie’ ka’, na’ goze’ 1égake’:
—No benne’ Zénele’ gake’ benne’ blo ladjwle le’e Zala’ gake’ ka to benne’ kwide’ze, na’ lezka’ Zala’ gake’

ka ni’a na’le y6go’tele.

36 Naz Jesusen’ bexwe’ to xkwide’, na’ bzoe’-be’ gachje lawe’le gan nnita’gake’. Wdele’e-be’, na’ goze’

légake”:

37 —No benne’ si’ lo ne’e to xkwide’ ki dan’ nakbe’ chia’, lezka’ si’ lo ne’e neda’, na’ no benne’ si’ lo ne’e

neda’, kege nedza’ si’ lo ne’e, san lezka’ si’ lo ne’e Xa’, Bennen’ bsele’e neda’.

Cha’ bi zZi’i to benne’ cheZo Zo’0, ziklene’ Zo’o
(Mt. 10:42; Lk. 9:49-50)

38 Naz Zwa goZe’ Jesusen’:
—Benne’ wsedle, ble’elto’ to benne’ Zebeje’ be’ xiwe’ ka’ yo’ogak benne’ ka’, na’ zkonle’ Zin lo’.

Bchi'leto’-ne’ biz gonen’, dan’ bi Zénlene’ Zo’o tzen.

39 Naz Jesusen’ goze’ le”:
—Bi wchi’lele-ne’, dan’ cha’ zoa no benne’ Zone’ to yela’ wak da’ zan’ ya’aba che Dios, na’ zkonle’ Zin 12’,
bi gak nne zi’e chia’. 40 Ki naken, no benne’ bi zzZi’e cheZzo, Zaklen bennen’ Zo’o. 41 No benne’ wnezjwe’

chele to ziga’do’ nis da’ ye’jle dan’ Zénlenle neda’, Benne’ Criston’, tzen, si’kze’ da’ Zeyala’ chie’.

Gak cheZo da’ zia cha’ gonZo ga gon no benne’ dola’
(Mt. 18:6-9; Lk. 17:1-2)

42 Lezka’ wnna Jesusen’:

—No benne’ gone’ ga gon to xkwide’ ki dola’, xkwiden’ Zejle’be’ chia’, gakZe chawe’ che bennen’ cha’
wcheje’ to yiche Zotw yene’, na’ chejzé’n kwine’ o nisdo’. 43 Cha’ to no’o gonen ga gono’ dola’,
bchogen’. GakZe chawe’ chio’ chejo’ gan so’ nbano’ zoa toze no’o, kege zoa chope no’o, na’ chejché’o lo
yi’ gabil, gan bi yole yi’ chen. 44 Lo latjen’ bi gatgak bzoga’ ka’ yo’ogak benne’ gat ka’, benne’ ka’
chejnnita’gake’ ga na’, na’ yin’ bi yolen. 45 Lezka’, cha’ to ni’o gonen ga gono’ dola’, bchogen’. Gakze
chawe’ chio’, chejo’ gan so’ nbano’ zoa toze ni’o, kege zoa chope ni’o, na’ chejchd’o lo yi’ gabilen’, gan
bi yole yi’ chen. 46 Lo latjen’ bi gatgak bzoga’ ka’ yo’ogak benne’ gat ka’, benne’ ka’ chejnnita’gake’ ga
na’, na’ yin’ bi yolen. 47 Lezka’ cha’ to yej lawo’ gonen ga gono’ dola’, wlejen. GakZe chawe’ chio’ chejo’
gan znna bia’ Dios zoa toze yej lawo’, kege zoa chope yej lawo’, na’ chejchd’o lo yi’ gabilen’. 48 Lo

latjen’ bi gatgak bzoga’ ka’ yo’ogak benne’ gat ka’, benne’ ka’ chejnnita’gake’ ga na’, na’ yin’ bi yolen.

49 ’Nich gape chi’izo bela’ zwazjeZon zede’, na’ zgdla’zon Zoa’a yi’, nich bi kwia yin’, na’ zwazjegake’
zede’ yégo’te biado’ ka’ zzéygake’-ba’ lo bkog la’y che Dios. Da’ ni Zsedlen Zo’o kan ga'ngak chawe’
yo6go’te benach chie’ ka’. 50 Nak chawe’ zede’, san cha’ yenit yela’ sna’a chen, ¢nakx gak yeyonzon

sna’a? Le gak la’ 1€’ezele ka zede’ chawe’, na’ bga’n chawe’do’ tole len yetole.

Ka nak che no benne’ byo zle’e yela’ zchag na’ chie’
(Mt. 19:1-12; Lk. 16:18)

10

1 Bezd&’ Jesusen’ lo yeZ Kapernaum, na’ wyeje’ gan nbab Judea, na’ wdie’ yecheld’a yego Jordan zaka’
gan zla’ wbiz, ga na’ bedobgak benne’ zan gan zoe’ da’ yoble, na’ bsedle’ 1égake’ da’ yoble kan Zénteze
zone’. 2 Naz bzingak benne’ yodo’ fariseo ka’ gan zoa Jesusen’, na’ génegekle’ géngake’ ga bi da’ nna
Jesusen’ nich gak yesbdga’gake’ Le’ zia. Wnnabgekle’ Le’, na’ wnnégake’:

—¢De latje no benne’ byo, benne’ nZag ne’e, wsane’ zo’le’?

3 Bechebe Jesusen’, na’ wnné’:

—¢Biz behi’le Moisés le’e?

4 Wnnéagake’:
—Moisés bnezjwe’ latje no benne’ byo wzoje’ to yiche da’ znnan zl&’alene’ zo’le’, na’ naz gak wsane’

zo’len’.

5 Bechebe Jesusen’, na’ wnné’:

—DMoisés bchi’le’ le’e da’ ni dan’ nak zide yichj lazdo’le, 6 san kate’ wz law Zata’ yezly6 nga, Dios bene’

1égake’ benne’ byo, na’ no’le. 7 Wnné”: “Che len wka’n benne’ byo xa xne’e, na’ chejgé’nlene’ zo’le’, 8 na’
7’

chope’ yeydkgake’ ka toze benne’.” Che len biz zej nake’ chope’ san toze’ ba zej nake’. 9 Lezka’, no

benne’ nake’ benachze bi zala’ wlé’e benne’ ka’ ba ben Dios légake’ toze.

10 Kate’ Jesusen’ beyoé’e yo’o, benne’ wsedle chie’ ka’ wnnébgekle’ Le’ kwéselo kan nak dan’ bchalje’.
11 Jesusen’ goZe’ 1égake’:

—Cha’ to benne’ byo zl&’alene’ zo’le’, na’ zchag né’lene’ to no’le yoble, Zone’ dola’ da’ zka’n ditjen yela’
zchag na’, na’ Zesbage’e zo’le’ dola’, no’len’ zdalene’ na’a. 12 Lezka’ cha’ to no’le wsane’ benne’ byo chie’,

na’ si’e to benne’ byo yoble, lezka’ gone’ dola’ da’ zka’n ditjen yela’ zchag na’.

Jests zliz chawe’e xkwide’ ka’
(Mt. 19:13-15; Lk. 18:15-17)

13 Naz bzingak benne’ ka’ zej noe’e xkwide’ ka’ chégake’ gan zoa Jesusen’, na’ Zénegekle’ xoa ne’e
1égakbe’, san wz6 lawgak benne’ wsedle chie’ ka’ zdilgake’ benne’ ka’ zej noe’e 1égakbe’. 14 Kate’
Jesusen’ ble’ele’ da’ ni, bZe’e, na’ goze’ 1égake’:

—Le we’ latje xkwide’ ki yidgakbe’ chia’. Bi wséjwle xnézgakbe’, dan’ gata’ chegak benne’ ka’ zej nake’
ka xkwide’ ki latje gan znna bia’ Dios. 15 Da’ li Zapa’ le’e: no benne’ bi si’ lo ne’e da’ znna bia’ Dios kan

zon to xkwide’ ki, bi cho’o bennen’ gan znna bi’e.

16 Naz Jesusen’ wdele’e xkwide’ ka’, na’ bxoa ne’e 1égakbe’, na’ bliz chawe’e 1égakbe’.

Benne’ zeje’ babze yiz, na’ napli’e yela’ wnni’a
(Mt. 19:16-30; Lk. 18:18-30)

17 Kate’ Jesusen’ beyoé’e nez, tariaze bzZin to benne’ ga na’. Bzoa zibe’ lawe’, na’ wnnable’ Le’, na’
wnné’:

—Benne’ wsedle, dot chawe’, {biz Zala’ gona’ nich gata’ yela’ nban da’ zejli kanne chia’?

18 Jesusen’ wnnable’ le’, na’ wnné’:
—{Biz chen’ Zi’0 neda’, znno’: dot chawe’? Bi zoa nité benne’ nake’ dot chawe’. Toze Dios nake’ dot

chawe’. 19 Ba nnézkzelo’ da’ ka’ bchi’le Dios. Wnné’:

Bi gono’ dola’ da’ zka'n ditjen yela’ zchag na’. Bi goto’ benach ka’. Bi kwano’. Bi nnio’ che ljeZzo’ da’ wen

laze’. Bi be kwéjlano’. Wdape ba la’ne xa xno’o.

20 Bechebe bennen’, na’ goze’ Jesusen’:

—Benne’ wsedle, yégo’te da’ ki Zénteza’ kate’ naktia’ xkwide’.

21 Jesusen’ bwie’ le’ len yela’ nZi’il chie’, na’ wnné’:
—To da’ ziazjen chio’. Wyéj, yjete’ yégo’te da’ de chio’, na’ bnezjw da’ yezi’o chegak benne’ yache’ ka’,
na’ gata’ yela’ wnni’a chio’ ya’abé che Dios. Naz wak yeZino’ chia’, na’ gako’ ka to benne’ noe’e yag

kroze chie’, na’ zejté’e le’e yag krozen’, na’ ki génleno’ neda’ tzen.

22 Kate’ benle’ diza’ ni, gokle’, na’ zeyeje’. Gok nyache’ laze’e dan’ dele’e yela’ wnni’a chie’.

23 Naz bwia Jesusen’ dot kwite’, na’ goZe’ benne’ wsedle chie’ ka”:

—Zedle’e gaken cho’ogak benne’ ka’ de yela’ wnni’a chégake’ gan znna bia’ Dios.

24 Beban laze’gak benne’ wsedle chie’ ka’ kan nak xtiZe’e, na’ da’ yoble Jesusen’ goze’ légake’”:
—Le’e, zi'na’do’ ka’, zedle’e gaken chegak benne’ ka’ Ze’ 1aZe’gake’ yela’ wnni’a chégake’ chd’ogake’ gan
znna bia’ Dios. 25 Gakze zede cho’o no benne’ de yela’ wnni’a chie’ gan znna bia’ Dios, ka te to bia

nwa’ba’ ywa’ lo nag yeche’.

26 Kate’ béngekle’ da’ ni, bebanle’egekle’, na’ wnnagake’ la’ 1égakze”:

—¢Nozkze benne’ gak yelé’, cha’?

27 Bwia Jesusen’ ]égake’, na’ wnné”:

—Bi gak gon no benne’ da’ ni, san gak Dios, dan’ zzdka’le Dios y6go’te.

28 Naz Bedw goze’ Le”

—Xan, neto’ ba bka'nto’ y6go’te, na’ Zénlento’ Le’ tzen.

29 Bechebe Jesusen’, na’ wnné’:

—Da’ li zapa’ le’e, no benne’ wka’ne’ lize’, o biche’e ka’, o zane’ ka’, o xe’, o xne’e, o zo’le’, o zi'ne’ ka’, o
yezly6 chie’, dan’ Zone’ xchina’, o dan’ zzenle’ benach ka’ diza’ chawe’ chian’, 30 bennen’ yezi’e yet6
gaywa’teZe ka’ Za ni zoaZo na’a, lize’ ka’, na’ biche’e ka’, na’ zane’ ka’, na’ xne’e ka’, na’ zi'ne’ ka’, na’
yezly6 chie’ ka’, tzen len da’ kwia laZe’gak benach ka’ le’, na’ lo yezly6 da’ za’ gata’ yela’ nban da’ zejli
kanne chie’. 31 Benne’ zan, benne’ zej nake’ blo na’a, wéxjwgake’ ga na’, san benne’ ka’ zej nake’ gaxjw

na’a, gakgake’ benne’ blo ka’ ga na’.

Da’ yoble zloe’el Jestis kan za’ gétgake’ Le’
(Mt. 20:17-19; Lk. 18:31-34)

32 Kate’ ne yé’ogake’ nez, Zelbene’ zjake’ lo yeZ Jerusalén, zej Jesusen’ Jawgak benne’ wsedle chie’ ka’.
Nitgekle’, na’ lo yela’ Zzize zjaklene’ Le’. Da’ yoble Jesusen’ bchi’e benne’ cheZinno ka’ cheze. Wz6 lawe’
zchéjlene’ 1égake’ ka nak da’ Zala’ gaken chie’, 33 na’ wnné’:

—Z1€ekzelele zbenzo, zejzo lo yez Jerusalén gan soa to benne’ wdie’ neda’, Benne’ Golje’ Benach, lo
na’gak bxoz wnna bia’ ka’, na’ lo na’gak benne’ yodo’ wsedle ka’. Chéggake’ chia’ gata’, na’ wdégake’
neda’ lo na’gak benne’ zi’to’ ka’. 34 Gon ditjgekle benne’ ka’ neda’, na’ génle’egake’ neda’ zi’. Wzé’egake’

neda’ zene’. Naz gbétgake’ neda’, san kate’ gak chonne Za, yebana’ lo yela’ got.

Jakob, na’ Zwa znnabgekle’ Jesiis to da’ gone’ chégake’
(Mt. 20:20-28)

35 Naz Jakob len Zwa, benne’ ka’ zej nake’ zi'n Sebedeo, wbiga’gake’ law Jesusen’, na’ belyi’e Le”:

—Benne’ wsedle, Zénelto’ gono’ cheto’ da’ nnablto’ Le’.

36 Jesusen’ goze’ légake’

—¢(Biz Zénelele gona’ chele?

37 Naz belyi’e Le”:

—Kate’ Zin zZa kwi’o gan nna bi’o, ben ga kwe’to’ toto’ kwito’ li Za, na’ yetoto’ kwito’ yegle.

38 Naz Jesusen’ goze’ 1égake’”:

—Bi nnézlele da’ znnable. (Gak si'le’ da’ Zala’ si’a neda’, da’ naken da’ sdka’li’a? {Gak yezoale nis kan

yezda’ neda’ nis lo yela’ got?

39 Bechébegake’, na’ wnnagake’:

—Gakto’. Jesusen’ goze’ 1égake”:

—Da’ li, da’ saka’a neda’, lezka’ gaken chele, na’ kan yezéa’ neda’ nis, lezka’ yezoale le’e nis, 40 san bi
nzi’ o na’a kwia’ no benne’ kwi’e kwita’ li Za, na’ no benne’ kwi’e kwita’ yegle. Dios wnezjwe’ chegak
benne’ ka’ ba bkweze’ chégake’ latje ka’.

41 Kate’ yechi benne’ wsedle chie’ ka’ béngekle’ da’ ni, bza’agake’ Jakob na’, na’ Zwan’. 42 Naz Jesusen’
blize’ 1égake’, na’ wnné’:

—Nnézkzelele kan Zongak benne’ ka’ znna bid’gake’ yeZ ka’, kan zkéngekle’ benne’ ka’ Zin, na’ benne’
ka’ zej nake’ blo 1ddjwgake’ znna bid’gake’ ljéZgake’ ka’. 43 Bi gak chele ki, san no benne’ yénele’ gake’
zen gan zoale, Zala’ gone’ xchinle yezika’le, 44 na’ no benne’ ladjwle, benne’ yénele’ gake’ benne’ blo,
zala’ gake’ ka to benne’ ndo’'w chele yégo’tele. 45 Ki zala’ gonle dan’ bla’a neda’, Benne’ Golje’ Benach,
kege nich gon no benne’ xchina’, san nich gona’ xchingak benach ka’, na’ nich wdia’ yela’ nban chia’,

nich yeya’'wa’ benne’ zan.

Jestis Zeyone’ Bartimeo, benne’ lo chole
(Mt. 20:29-34; Lk. 18:35-43)

46 NaZz bzin Jesusen’ len benne’ ka’ Zénlengake’ Le’ tzen lo yeZ Jeriké. Kate’ ne ZeZ6j Jesusen’ lo yeZen’,
benne’ wsedle chie’ ka’ zjdklene’ Le’, tzen len benne’ zanze ka’. Zoa’a nezen’ Ze’ to benne’ lo chole,
bennen’ lie’ Bartimeo, zi'n Timeo. Znnable’ no benne’ bi da’ gonnze’ chie’. 47 Kate’ benle Bartimeon’ zde
Jests, benne’ Nasaret, ga na’, wz6 lawe’ znnie’ ziZje, na’ wnné’:

—Jests, Za’s6 Dabi. Beyache’ laze’l neda’.

48 Benne’ ka’ Zeldie’ ga na’ bdilgake’ le’, na’ belyi’e le:

—Wzéa Zi. NaZ ziZjZe wnnie’, na’ wnné’:

—Za’s6 Dabi. Beyache’ laze’l neda’.

49 Naz wzé Zize Jesusen’, zbeze’, na’ goze’ benne’ ka’:
—Le wlize’. Blizgake’ benne’ lo cholen’, na’ belyi’e le’:
—Ben choch lazo’o. Wyase. Znnie’ le’.

’

50 Naz bsie’ chela’ale laze’ nxoa yene’. La’ wzo z&’tie’, na’ wbige’e law Jesusen’. 51 Jesusen’ wnnable’
le’, na’ wnné’:
—¢Biz zénelo’ gona’ chio’? Bechebe benne’ lo cholen’, na’ wnné’:

—Benne’ wsedle, Zénela’ gono’ ga yeyak yej lawa’.

52 Jesusen’ goze’ le:

—Beyéj lizo’. Ba beyako’ dan’ Zejli’o chia’. La’ beyaljwte yej lawe’, na’ wyéjlene’ Jesusen’.

Zaz Jestis lo yeZ Jerusalén
(Mt. 21:1-11, Lk. 19:28-40; Jn. 12:12-19)

11

1 BZin Jesusen’ len benne’ ka’ Zénlengake’ Le’ tzen, gawze gan Ze’ yeZ Jerusalén, gan zej nnita’ yez
Betfagé, na’ yeZ Betania, gan Ze’ Ya’a Yag Olibo. Naz Jesusen’ bsele’e chope benne’ wsedle chie’ ka’, 2
na’ goze’ légake”:

—TLe chej yeZzdo’ da’ zen’ lawzo, na’ kate’ cho’ole lo yeZen’, chejxdka’le to burrodo’ nzejba’ ga na’, na’ bi
na’ kwia-ba’ no benne’. Le sez-ba’, na’ le yedjwé’-ba’ chia’. 3 Cha’ no benne’ bi da’ yi’e le’e dan’ Zonle ki,

) 9

le yi’e: “Xanzon’ Zénele’-ba’, na’ la’ yeséla’tie’-ba’ chio’.

4 Naz jake’, na’ bejxdka’gake’ blirrodon’, nZejba’ gan Zo’ogak benach ka’ li’a to yo’o da’ Zen’ Zoa’a nez,
na’ bsézgake’-ba’. 5 Benne’ ka’ nnita’gake’ ga na’ belyi’e 1égake’:

—{Biz da’ Zonle? ¢Biz chen’ zsezle blirrodon’?

6 Bechébegak benne’ wsedle ka’ che Jesusen’, na’ belyi’e 1égake’ kan ba gozkze Jesusen’ 1égake’, na’
benne’ ka’ bnézjwgake’ 1égake’ latje. 7 Naz bché’gake’ blrrodon’ gan zoa Jesusen’. Bx6agake’ laze’
chégake’ xkéze’ba’, na’ Jesusen’ wzie’-ba’. 8 Wnnita’gak benne’ zan ga na’, na’ bchiljgake’ laze’ chégake’

gan nak lo nez. Yebale benne’ ka’ bdichjgake’ zin da’ bxéagake’ lo nezen’.

9 Wz6 lawgak znnegak ziZje benne’ ka’ zjake’ law Jesusen’, na’ benne’ ka’ zd’gake’ xkéze’le’, na’
wnnéagake’:
—iGa’n zen Dios! iDios gon chawe’e Benne’ ze’e nga, Bennen’ bsela’ Xanzo Dios Le’! 10 iDios gon

chawe’e Bennen’ za’ nna bi’e kan wnna bia’ xa xto’Zo Dabi! iGa’n zen Dios!

11 Ka’ goken, bZin Jesusen’ lo yeZ Jerusalén, na’ wyoé’e la’ li'a yodo’. Kate’ beyéZ bwie’ yégo’'te da’ zej

den dot kwitle, beZoje’ zaka’ yeZ Betania dan’ za’ Zale, na’ zjaklen benne’ wsedle chie’ ka’ Le’.

Jests zdile’ yag higo
(Mt. 21:18-19)

12 Kate’ za’ za'n{’ yeté Za, na’ zeZ6j Jesusen’ len benne’ ka’ Zénlengake’ Le’ tzen, lo yeZ Betania, zdone’.
13 Z{’'to’le ble’ele’ to yag higo da’ Zian xlage’. Wbige’e gan zoa yagen’ cha’ chejxake’e late’ da’ zbian.
Kate’ bzine’ ga na’, bi be bejxake’e da’ zbian. Xladge’ze Zian dan’ bi na’ Zin Za kwian. 14 Naz bdile
Jesusen’ yagen’, na’ wnné’:

—BiZ gaw no benne’ da’ zbia chio’. Béngekle benne’ wsedle chie’ ka’ da’ ni.

Jests zchache’ li’a yodo’
(Mt. 21:12-17; Lk. 19:45-48; Jn. 2:13-22)

15 Kate’ bzin Jesusen’ len benne’ ka’ Zénlengake’ Le’ tzen lo yeZ Jerusalén, wyoé’e ]la’ li’a yodo’, na’ wzd
lawe’ zbeje’ na’le benne’ Zote’ za’'w ka’ 1a’ li’a yodo’. BZixe’ blag ka’ chegak benne’ ka’ zchd’gake’ mezw
che yez zi’to’ ka’, na’ lezka’ da’ ka’ Zé’gekle benne’ ka’ Zéte’gake’ plomdo’ ka’. 16 Lezka’ bi bi’e latje no
benne’ bi da’ we’e, na’ kege no benne’ wzée’ nez la’ li'a yodo’. 17 Jesusen’ bsedle’ benne’ ka’ nnita’gake’
ga na’, na’ wnné”:

—Nyejw le’e yiche la’y da’ znnan: “Liza’ sin’, yo’o gan benne’ zd’gake’ dot yeZly6 nga wchaljlengake’

Dios.” Le’e ba benlen kan nak lizgak benne’ wban ka’.

18 Kate’ bxoz wnna bia’ ka’, na’ benne’ yodo’ wsedle ka’ béngekle’ da’ ni, naz wzé lawgake’ Ziljgake’
nakx goétgake’ Jesusen’, san dan’ zZébegake’ benne’ yez ka’, bi be béngake’ chie’, dan’ Zebangekle y6go’te

benne’ ka’ kan nak da’ Zsedle Jesusen’. 19 Kate’ za’ Zale Za na’, beZoje’ lo yeZen’.

Zbiz yag higo dan’ bdile Jests

(Mt. 21:20-22)

20 Kate’ za’ Za'nf’ yet Za, wdé Jesusen’ len benne’ ka’ Zénlengake’ Le’ tzen, gan Ze’ yag higo dan’ bdile’
Le’, na’ blé’egeklen’, ba nbiZzen dot lwen. 21 Naz beza’ laze’ Bedw dan’ goken, na’ goze’ Jesusen’:

—Benne’ wsedle, bwia nga. Yag higon’ da’ bdilon’ neje, ba nbizen.

22 Bechebe Jesusen’, na’ goze’ 1égake’:
—Le chejlé’ che Dios. 23 Da’ li zapa’ le’e, cha’ no benne’ yi’e ya’ado’ ni: “Bkwas nga, na’ bejséa lo

29y

nisdo’” na’ cha’ bi gak chope laze’e, san dot laze’e chejli’e che Dios gone’ kan wnné’, na’ gaken. 24 Che
len Zapa’ le’e: yogo’te da’ nnable kate’ wchéljlenle Dios, le chejlé’ che Dios ba benne’ chele dan’ znnable,
na’ gonnen’ chele. 25 Katen’ zchaljlenle Dios, cha’ zoa no benne’ zza’le, bennen’ zoa bi da’ bene’ chele,
le yenit law che bennen’, nich lezka’ Xale, Bennen’ zoe’ ya’abé chie’, yenit lawe’ chele le’e dola’ da’
nbaga’le. 26 Cha’ bi yenit lawle chegak benach ka’, Xale, Bennen’ zoe’ ya’aba chie’, bi yenit lawe’ chele

le’e dola’ da’ nbaga’le.

Yela’ wnna bia’ da’ nape Jests
(Mt. 21:23-27; Lk. 20:1-8)

27 Naz beyéj Jesusen’ len benne’ ka’ Zénlengake’ Le’ tzen lo yeZ Jerusalén. Kate’ ne zda Jesusen’ gan
nak lo zchil yodo’, bxoz wnné bia’ ka’ len benne’ yodo’ wsedle ka’, na’ benne’ gole ka’, bzingake’ gan
zoe’. 28 Wnnébgekle’ Jesusen’, na’ wnnagake’:

—¢Biz yela’ wnné bia’ nzi’ lo no’o Zono’ da’ ki? ¢Noz benne’ bdie’ lo no’o yela’ wnna bian’?

29 Bechebe Jesusen’, na’ goze’ 1égake’:
—Lezka’ neda’ nnabla’ le’e to. Cha’ yechébele chia’, yapa’ le’e bi yela’ wnna bia’ napa’ Zona’ da’ ki. 30

¢Noz benne’ bdie’ lo na’ Zwa bezée’ benach ka’ nis? ¢Dios o to benne’? Le nne na’a.

31 Wz6 lawgake’ Zoéngake’ xtiza’gake’ 1a’ 1égakze’, na’ wnnéagake’:

—Cha’ nnazo Dios bsele’e le’, yi’e Zo’o: “¢Biz chen’ bi bejle’le chie’?” 32 {Yé’aZo-ne’, bséla’gak benne’ ka’
le’? Ki bezd&’ laze’gake’ dan’ zzébegake’ benne’ yeZ ka’ nnita’gake’ ga na’, dan’ Zékgekle y6go’'te benne’
ka’ bchalj Zwan’ lo wlaz Dios. 33 Che len belyi’e Jesusen’:

—Bi nnezlto’. Naz Jesusen’ goze’ 1égake’:

—Lezka’ neda’ bi yapa’ le’e bi yela’ wnna bia’ napa’ Zona’ da’ ki.

Zsaka’ lebe Jestis chegak benne’ wen Zin ka’
(Mt. 21:33-46; Lk. 20:9-19)

12

1 Naz wz6 law Jesusen’ zchaljlene’ benne’ ka’ Zénlengake’ Le’ tzen da’ Zsaka’ lebe’, na’ wnné’:

—W?zba to benne’ beyaze’ Iba uba ka’ gan nak lo yeZzly6 chie’. Bzoe’ to le’je chen, na’ bche’ne’ to yezw
yej gan wsie’ xis uba ka’. Bene’ to yo’o gope gan nak za’le gan wak to benne’ wie’ da’ ka’. 'Naz bdie’
yezly6 chien’ Jo na’gak benne’ wen Zin ka’, nich si’gake’ gachje da’ wnezjwen, na’ wyeje’ yez zi’to’. 2
Kate’ bzin Za wchibgake’ da’ zbian, bsele’e to bi’ wen Zin chie’ chejxi’be’ lo na’gak benne’ wen Zin ka’
dan’ Zeyala’ che xanbe’ che da’ wbiagak lba uba ka’. 3 NazZ benne’ wen Zin ka’ béxwgake’ xkwiden’, na’
béngake’-be’ zi’. Beséla’gake’-be’ kd’zebe’. 4 Naz xan yeZlyén’ bsele’e yeté bi’ wen Zin chie’, na’ xkwide’
ni bzé’egake’-be’ yej, na’ bla’gake’ yichjbe’. Béngake’-be’ zi’. 5 Naz xan yezlyon’ bsele’e yetd bi’ wen Zin
chie’, na’ xkwide’ ni bétgake’-be’. Lezka’ bsele’e xkwide’ zanZe bi’ wen Zin chie’ ka’, na’ bénle’egake’
balbe’ zi’, na’ bétgake’ yebalbe’.

6 'BiZ wzba no benne’ nga’ne’ che xan yeZlyén’. Nga'nze to xkwide’ byo chie’, na’ nzf’ile’ele’-be’. Kate’
wzé lawte bsele’e zi'ne’, na’ wnné’: “Gapegake’ zi'na’ ba la’'ne.” 7 NaZ benne’ wen zZin ka’, la’ légakze’
wnnagake’: “Xkwide’ ni Zeyala’ chebe’ yezly6 nga. Le cho’o, gotZo-be’, na’ ga'n yezly6 nga chezo.” 8 Che

len béxwgake’-be’, na’ bétgake’-be’. Bzé'ngake’-be’ na’le lo yezlyén’ gan degak lba uba ka’.

9 Naz Jesusen’ wnnable’ benne’ ka’, benne’ nnita’gake’ dot kwite’, na’ wnné’”:
—¢Nakx gon benne’ xan yezly6n’? Yide’, na’ gote’ benne’ wen zin ka’, na’ wdie’ yezlyén’ lo na’gak

benne’ yoble.

10 ’¢Bi bel-le da’ nyejw le’e yiche la’y? Ki znnan:

Yej na’ da’ bzoagak benne’ wen ze’e ka’ chela’ale, na’a naken yej len blo che ze’e.
11 XanZo Dios bene’ ga naken ki, na’ Zeban laZze’zo kan nak da’ zle’elZo.

12 Naz génegekle’ séngake’ Jesusen’ dan’ nnézgekle’ bsaka’ lebe’ ki kan nak chégake’, san zzébegake’

benne’ yez ka’, benne’ nnita’gake’ ga na’, na’ che len belka’ne’ Le’, na’ beyéjgake’.

Ka nak da’ zchizjwgake’ benach ka’ lo wlaz benne’ Sésar
(Mt. 22:15-22; Lk. 20:20-26)

13 Wdé na’ benne’ yodo’ wnné bia’ ka’ bséla’gake’ gan zoa Jesusen’ bale benne’ yodo’ fariseo ka’ len
benne’ ka’ Zénlengake’ Herodes tzen, nich géngake’ ga bi da’ nna Jesusen’ nich gak yesbaga’gake’ Le’
zia. 14 Benne’ ka’ bZingake’ gan zoa Jesusen’, na’ belyi’e Le”:

—Benne’ wsedle, nnezlto’ zchaljo’ da’ naken dot da’ li. Bi Zeklo’ da’ Zelnnaze benéch ka’, dan’ bi zwiazo’
da’ zloé’ezele kwingak benach ka’, na’ lo da’ naken da’ 1i Zsedlo’ da’ Zénele Dios gongak benéch ka’.
¢Zonn da’ behi’le Moisés neto’ latje chizjw lazto’ da’ zchizjwgake’ lo wldz Benne’ Sésar, benne’ zi'to’,

bennen’ znna bi’e? {Wyizjwton’ o bi chizjwton’?

15 Zakbe’ele Jesusen’ znnabgekle’ Le’ ki dan’ #énegekle’ yesbaga’gake’ Le’ zia, na’ goze’ légake’:

—¢Biz chen’ zzZixle neda’? Le wloé’el neda’ to mezw da’ zkénlele Zin nich le’elan’.

16 Bloé’egekle’ Le’ ton, na’ Jesusen’ wnnable’ 1égake’, na’ wnné’:
v

—¢Noz benne’ da’ ni lawe’, na’ le’? Bezi’igake’, na’ wnnagake’:

—Che benne’ Sésar da’ ka’.

17 Naz Jesusen’ goze’ 1égake’, na’ wnné’:

—Le wnezjw che benne’ Sésar da’ naken che benne’ Sésar, na’ che Dios da’ naken che Dios. Beban

laze’gekle’ che dan’ bechebe Jesusen’.

Kan nak che yela’ zeban lo yela’ got
(Mt. 22:23-33; Lk. 20:27-40)

18 Naz bla’gak bale benne’ yodo’ saduseo ka’ gan zoa Jesusen’. Benne’ ki znnagake’ bi yebangak benne’
gat ka’. Che len belyi’e Jesusen’, 19 na’ wnnégake:

—Benne’ wsedle, Moisés bzoje’ cheto’ cha’ gat to benne’ byo, bi zoa xkwide’ chie’, na’ cha’ ga’n no’le
chie’, bi’ biche’ bennen’ Zala’ wchag n&’lenbe’ no’le wzeben’, nich wzoabe’ to xkwide’ gakbe’ xkwide’ che
biche’ben’. 20 Wnnita’gak gaZe bi’ biche’gakbe’. Xkwide’ byo nezw bchag né’lenbe’ to no’le, san gotbe’,
bi wzda xkwide’ chebe’. 21 Xkwide’ byo beZope bchag néd’lenbe’ no’le wzeber’, san lezka’ gotbe’, bi
wzba xkwide’ chebe’. Lezka’ goken che xkwide’ byo beyonne. 22 Ka’ goken, y6go’tebe’ bchag né’lenbe’
no’len’, na’ bi wzéa no xkwide’ chégakbe’. Kate’ ze lawte, lezka’ got no’len’. 23 Na’a, kate’ yebangak

benne’ gat ka’, (Nézlgakbe’ gak no’len’ chebe’, dan’ géZetebe’ bchag néd’lengakbe’ le’?

24 Bechebe Jesusen’, na’ goze’ 1égake’:

—Zchixlele dan’ bi nénbia’le da’ nyejw le’e yiche 1a’y, na’ bi nnézlele kan nak yela’ wak che Dios. 25
Kate’ yebangak benne’ gat ka’, bi wchag né’gake’, na’ benne’ byo ka’ bi séalengake’ no’le ka’, san
gakgake’ kan zej nak wbas 12’y ka’ che Dios, wbés ka’ nnita’gake’ ya’aba chie’. 26 Na’a, kan nak chegak
benne’ gat ka’ cha’ yebangake’, ¢bi na’ gol-le dan’ bzoj Moisés? Zchaljen kan Dios bliZe’ le’ lo yag
yéche’do’ da’ Zeyen, na’ goze’ le”: “Neda’ naka’ Dios che Bran, na’ Dios che Isaak, na’ Dios che Jakob.”
Dan’ wnné’ ki chégake’, nak bia’ zej nbane’ la’kze gétgake’ zga’ale. 27 Dios nake’ Dios chegak benne’

ban ka’, kege chegak benne’ gat ka’, benne’ ka’ natgake’ to chi’ize. Zchixle’elele.

Da’ bchi’le Dios zo’o da’ naken blo
(Mt. 22:34-40)

28 Lezka’ bzin to benne’ yodo’ wsedle gan zoa Jesusen’. Benle’ che Jesusen’ dan’ bchaljlene’ 1égake’, na’
nnezle’ chawe’do’ bechebe’. Che len wnnable’ Jesusen’, na’ wnné’:

—¢Biz da’ behi’le Dios Zo’o nakZen blo ka y6go’te da’ ka’ bchi’le’ Zo’o gonzo?

29 Bechebe Jesusen’, na’ goze’ le”:

—Da’ bchi’le Dios le’e da’ nakzen blo ka yégo’te naken da’ znnan:
Le yenle, benne’ Israel ka’. Xanzo Dios, toze’ Le’ nake’ XanZo.

30 Zala’ 7i’ilo’ Xano’ Dios dot laZo’o, na’ len dot yichj lazdo’o, na’ len dot yela’ Zejn{’il chio’, na’ len dot
yela’ wak chio’. Da’ ni naken da’ bchi’le Dios le’e da’ naken blo. 31 Da’ bchi’le Dios le’e da’ naken

beZope, toze kan naken. Ki znnan:

Zala’ 7'il0’ ljezo’ kan nZi’il kwino'’. Bi zoa yet6 da’ behi’le Dios le’e da’ nakZen blo ka da’ chope ki da’

wnnakze’ Le’.

32 Naz benne’ yodo’ wsedlen’ goZe’ Jesusen’, na’ wnné’:
—Chawe’do’ wnnd’, benne’ wsedle. Da’ nak dot da’ li znno’. Toze nak Dios, na’ bi zoa nitoZe no nak

Dios. 33 Na’ cha’ nZi’ilZo Dios dot l4Ze’Zo, na’ len dot yela’ Zejni’il cheZo, na’ len dot yichj l4zdo’zo, na’

len dot yela’ wak chezo, na’ cha’ nZi’ilZo ljezZo kan nzi’il kwinZo, da’ ki zdka’Zegaken ka yé6go’te biado’

ka’ zotZo-ba’ lo bkog la’y che Dios, na’ lezka’ ka y6go’te biado’ ka’ zzeyZzo-ba’ lo bkogen’.

34 Kate’ benle Jesusen’ ka chawe’do’ bechebe bennen’, goze’ le’, na’ wnné”:

—TVYelate’ze ZiaZje chio’ nich si’o da’ znna bia’ Dios. Bi beZogle nitoZe benne’ bi da’ nnable’ Jesusen’.

¢Noz benne’ nak Benne’ Cristo zi’'ne’?
(Mt. 22:41-46; Lk. 20:41-44)

35 Kate’ ne zsedle Jesusen’ benach ka’ gan nak lo zchil yodo’, wnné’:

—{Biz chen’ znnagak benne’ yodo’ wsedle ka’ Benne’ Criston’ nake’ za’s6 Dabi? 36 Lekze Dabin’
bchalje’, zoalen Dios Be’ La’y le’, na’ wnné’:

Xanzo Dios goze’ Xana’: “Wzé kwita’ li Za kate’ gonza’ ga wzda zibgak lawo’ benne’ ka’ bi zlé’egekle’ Le’

chawe’.”

37 ¢Nak Benne’ Criston’ za’s6 Dabi cha’ lekze Dabin’ wnné’ nake’ Xane’? Benne’ zan, benne’ ka’

nnita’gake’ ga na’ wyaz laze’gake’ da’ ni, na’ bze naggake’ chie’.

Jestis Zesbage’e benne’ yodo’ wsedle ka’ zia
(Mt. 23:1-36; Lk. 11:37-54; 20:45-47)

38 Kate’ ne zsedle Jesusen’ benne’ ka’ zonlengake’ Le’ tzen, goze’ 1égake’:

—TLe gape chi’i kwinle chegak benne’ yodo’ wsedle ka’. Zdan laZe’gake’ zdagake’ nile na’le, zej nakwe’
laze’ tonn ka’. Lezka’ zdan laze’gake’ wlizgak benéch ka’ 1égake’ chdwe’do’ gan nak lawe’ ya’a. 39
Zbé’gake’ latje blo ka’ lo yo’o gan zdobgak benach ka’ nich yéngekle’ xtiza’ Dios, na’ gan Ze’j Zawgake’
tzen. 40 Zk&’agake’ lizgak no’le wzebe ka’, na’ nich wloé’ezele chawe’ kwingake’, scha zchéaljgake’ law

Dios. Benne’ ki, wsaka’ zi’ze Dios légake’.
¢l

Da’ bnezjw to no’le wzebe che Dios
(Lk. 21:1-4)

41 Kate’ ne ze’ Jesusen’ lo zchil yodo’ gan zoa kak gan zgo’ogak benach ka’ meZzw che yodo’, zwie’ kan
zZongak benne’ ka’ zg6’ogake’ mezw lo kaken’. Benne’ ka’ dele’e yela’ wnni’a chégake’ zgé’ogake’ mezw
zan. 42 NaZ bzin to no’le wzebe yache’ ga na’, na’ wloé’e chope mezw lasdo’ lo kaken’, da’ ka’
zéka’gaken late’do’ze. 43 Naz Jesusen’ blize’ benne’ wsedle chie’ ka’, na’ goze’ 1égake’:

—Da’ li Zapa’ le’e, no’le wzebe yache’ ni wlo’oze’ ka dan’ wlo’ogak yégo’te benne’ ka’ wld’ogake’ mezw
)

lo kak che yodo’. 44 Yégo'te benne’ ka’ zg6d’ogake’ che da’ nga’nze chégake’, san no’le ni, lo yela’ yache

chie’ wloé’e dot da’ do’ deze chie’, dan’ zala’ gdwlene’.

Znna Jests kan za’ wchinnjgake’ yodo’
(Mt. 24:1-2; Lk. 21:5-6)

13

1 Kate’ bezdj Jesusen’ lo zchil yodo’, to benne’ wsedle chie’ goze’ Le’, na’ wnné’:

—Benne’ wsedle, bwia nga ka zen gole zej nak yo’o ki, na’ ka zen gole zej nak yej ka’ zej Zian le’e ze’e

chégaken.

2 Bechebe Jesusen’, na’ goze’ le”:

—Zle’elo’ yo’o zen ki, san bi ga’n to yej law ljezen nga, dan’ wchinnjgak benach ka’ 1égaken.

Da’ ka’ gak bid’gaken kate’ za’ yeyoz che yezly6
(Mt. 24:3-28; Lk. 21:7-24; 17:22-24)

3 Naz wyéj Jesusen’ len benne’ ka’ Zénlengake’ Le’ tzen law Ya’a Yag Olibo, da’ Zen’ lawle gan de yodo’.
Kate’ Jesusen’ ba Zi’e ga na’, naz la’ légakze Bedw len Jakob, na’ Zwa, na’ Ndres, gézgake’ Le’, 4 na’
wnnagake”:

—Wnn4 neto’ batx gak da’ ki. ¢Biz gak bian’ za’ gakgak yégo’te da’ ki?

5 Bechebe Jesusen’, na’ bsedle’ 1égake’, na’ wnné”:
—TLe gape chi’i kwinle nich bi gon l4Ze’gekle’ le’e. 6 La’gak benne’ zan, benne’ 1égake’ kan lia’ neda’, na’

nnagake’ zej nake’ Benne’ Criston’. Ki gon l4dZe’gekle’ benne’ zan.

7 Kate’ yénlele Zak wdile nile na’le, bi Zébele. Yogo'te da’ ki Zala’ gdkgaken, san bi na’ Zin Za ze lawte
Za ka’. 8 To yezZ til-len yet6 yeZ, na’ benich ka’ to gan znna bia’ to benne’ chejtil-lengake’ benach ka’
yet6 gan znna bia’ yeté benne’. Da’ zan latje xo’ lo yo, na’ gak wbin. Gongak benach ka’ Zo’osbé. Da’ ki

gakgaken da’ so lJaw sdka’gak benach ka’ nnita’gake’ zZa ka’.

9 ’Naz le gape chi’i kwinle, dan’ wdégake’ le’e lo na’gak benne’ yolawe’ ka’. Chingake’ le’e gan zdobgak
benne’ judio ka’ nich yéngekle’ xtiza’ Dios. Wzégake’ le’e lawgak benne’ ka’ znna bid’gake’ laZle, na’
lawgak benne’ ka’ znna bid’gake’ yeZ zi’to’ ka’. Géngake’ ki chele dan’ Zénlenle neda’ tzen, san ki gata’
latje wzda lile chia’ neda’. 10 Zga’ale kate’ Zin Za ze lawte Za ka’ Zon byenen chejzéngekle’ benach ka’
dot yezly6 nga diza’ chawe’ chian’. 11 Katen’ wché’gake’ le’e, na’ wdégake’ le’e lo na’gak benne’ yolawe’
ka’, bi gek zédlele ni’a che da’ zZala’ nnale. La’ Za na’ze Dios wnezjwe’ chele da’ wchaljle, na’ dan’ nnale.
Katen’ wchaljle, kege 1é’ezele na’ nnale, san Dios Be’ La’y nne’. 12 Wdegak benach ka’ la’ biche’gakkze’
ka’ lo na’gak benne’ ka’ gbtgake’ 1égake’. Benne’ ka’ zej nnita’ xkwide’ ka’ chégake’ wdégake’ la’
zi’'ngakkze’, na’ zi'ngake’ ka’ wdégakbe’ la’ xa xnd’gakkzbe’ ka’ lo na’gak benne’ ka’ gétgake’ 1égake’. 13
Yégo’te benach ka’ wzbagake’ le’e chela’ale dan’ Zénlenle neda’ tzen, san nélele séelele da’ gaken na’

zejte Za ze lawte Za, yelale.

14 'Benne’ ka’ zZ6lgake’ da’ ni Zala’ chejni’igeklen’. Bzoj Daniel, bennen’ bchalje’ lo wlaz Dios Za ni’te, da’
znnan ki: “Cho’o to da’ naken xiwe’ da’ yesniten gan bi Zala’ cho’on.” Kate’ Zin Za na’, benne’ ka’
nnita’gake’ gan nbab Judea zala’ wzénnjgake’, na’ chjake’ gan nak law ya’a ka’. 15 No benne’ zoe’
yichjo’o Za na’ Zala’ wzdnnjtie’, na’ bi yetje’ zan yo’o nich chejxi’e bi da’ de chie’ lo yo’on’. 16 No benne’
zoe’ yixe’ Zala’ wzénnjtie’, na’ bi yeyeje’ liZze’ nich chejxi’e laZe’ da’ xoa yene’. 17 Da’ ny4che’le’e gaken
chegak no’le ka’ Za na’, no’le ka’ zej noe’e xkwide’ ka’, na’ lezka’ no’le ka’ zgaze’gekle’ bi’ Ze'n ka’. 18 Le
wliZ Dios, na’ nnablele-ne’ bi gon byenen wzonnjle kate’ nak byo’ zag. 19 Kate’ Za ka’ sdka’Zegak benach
ka’ ka da’ gok zga’ale katen’ bi na’ gata’ yezly6 nga, da’ ben Dios na’ zejte na’a Za, na’ Za ka’ da’
z&’gaken bi gaken ki. 20 Chela’ bi gon Dios ga gakgak babze Za ka’, bi yeld no benne’, san dan’ nzi’ile’
benne’ ka’ ba wzekze’, ba bene’ chie’ gone’ ga gakgak babze 7Za ka’.

21 ’Na’a, cha’ no benne’ yi’e le’e: “Le wia nga, zoa Benne’ Criston’ nga” o nnie: “Le wia nga zoe’ ga na’”

bi chejle’le che bennen’. 22 La’gak benne’ zan, benne’ ka’ gon l4Ze’gekle’ benach ka’, na’ nnagake’ zej

nake’ Benne’ Criston’, na’ nnagake’ zej nake’ benne’ ka’ zchaljgake’ lo wlaz Dios. Wloé’egekle’ da’ ka’ gak
bid’gaken, na’ géngake’ yela’ wak zen ka’. Lezka’ gon laze’gekle’ benne’ ka’ wzekze Dios cha’ sdke’gekle’.

23 Na’a le’e, le soa ban laze’. Yégo'te da’ ki ba goza’ le’e zga’ale ka gékgaken.

Kan gak kate’ yeld’ Benne’ Golje’ Benach
(Mt. 24:29-35, 42-44; Lk. 21:25-36)

24 Lezka’ wnna Jesusen’:

—Kate’ za ka’, te gak da’ ki, kate’ sdka’gak benach ka’ ki, chol wbiZ, na’ bi cha'n{’ byo’. 25 Yinnjgak belj
ya’abé ka’, na’ xizgak da’ ka’ zej nlan’, da’ ka’ zej naken zen ya’abéan’. 26 Naz 1€’egekle’ neda’, Benne’
Golje’ Benach, za’a lo bejw ya’ab4, napa’ yela’ wak zen, na’ yela’ bani’ chia’. 27 Sela’a wbés chia’ ka’ che
ya’aba, na’ wtdbgake’ benich ka’ wzia’ nedkza’, benne’ ka’ nnita’gake’ dap la’ate yezly6 nga, gan so
lawte yo biz, na’ zejte gan so lawte ya’aba.

28 'Le chejni’il da’ Zsedle yag higo le’e. Kate’ so law gonen ni’a ne’'ndo’ ka’, na’ Zebian xlage’ Ze'ndo’ ka’,
nnézlele za’ Zin byo’ wbé ka’. 29 Lezka’, kate’ 1€’elele Zakgak da’ ki, nnézlele za’ Zin Za ze lawte Za na’,
na’ za’ la’ lawn. 30 Da’ li Zapa’ le’e, yégo’'te da’ ki gdkgaken zga’ale kate’ gatgak benne’ ka’, benne’

séagake’ nbangake’ Za na’. 31 Te che ya’ab4, na’ che yezly6 nga, san xtizZa’a batkle te chen.

32 ’Kate’ Zin Za na’ o yel na’, bi nnezle nité benne’. Bi nnézgekle wbés che ya’aba ka’, na’ bi nnezla’
neda’, Zi’n Dios. Toze Dios Xa’ nnezlen’. 33 Che len, le soa lez, na’ le soa ban laze’, na’ le wchaljlen Dios
dan’ bi nnézlele bi Za gakgak da’ ki. 34 Gaken kan Zak kate’ chej to benne’ zi’to’. Kate’ za’ wzé’e liZe’,
wdie’ lo na’gak benne’ wen Zin chie’ ka’ da’ de chie’. Che chégake’ we’e xchingake’, na’ nne’ soa lez
benne’ zoe’ Zape chi’e Za yo’o. 35 Le soa lez dan’ bi nnézlele batx yeld” xan yo’o, cha’ kate’ za’ Zale, o
gachje yele, o kate’ zbeze leko’, o zildo’. 36 Le gon ki, nich bi yedjxake’e le’e ztasle cha’ kon yela’kze’.

37 Da’ ni da’ zapa’ le’e, lezka’ Zapa’ y6go’te bendch: le soa ban laze’.

Benne’ yodo’ ka’ Zéngake’ xtiza’gake’ séngake’ Jests
(Mt. 26:1-5; Lk. 22:1-2; Jn. 11:45-53)

14

1 Yechép Za ka’, gak Lni Pasko’ kate’ Zejs&’ 1aZe’gak benne’ judio ka’ kan ben Dios kate’ beslé’ xa
xté’gake’ ka’ lo yezlyé Egipto, da’ naken Ini kate’ Zdwgake’ yet xtil da’ bi nzin’ kwa zichj chen. Bxoz
wnné bia’ ka’ len benne’ yodo’ wsedle ka’, wdiljgake’ kan séngake’ Jesusen’ Zi Zize nich goétgake’ Le’. 2
Wnnégake’:

—Bi Zala’ senZo-ne’ Za Ini dan’ gongak benéch ka’ Zo’osbé.

To no’le zlalje’ da’ zla’ zix yichj Jests
(Mt. 26:6-13; Jn. 12:1-8)

3 Kate’ Za na’ wzba Jesusen’ lo yeZ Betania, lo 1iZ Smon, to benne’ wdé’e yizwé’ leZe. Kate’ ne Ze’j Zaw
Jesusen’, wyaz to no’le, noe’e to béga’do’ da’ naken yej zaka’, na’ nza’ da’ zla’ zix che yeje susén las da’
naken dot li laze’, na’ zdka’le’en. Ble’e béga’don’, na’ wloé’e da’ zla’ zix yichj Jesusen’. 4 Bza’agak bale
benne’ ka’ nnita’gake’ ga na’, na’ wnnagake’ la’ 1égakze”

—¢Biz chen’ gok ditje da’ zixen’? 5 Chela’ no benne’ gote’en, si’ze’ ka lazjwZo che to yiz, na’ gak chise’

meZwn’ chegak benach yache’ ka’. Wnnéle’egake’ che no’len’.

6 Naz bchalj Jesusen’, na’ wnné’”:

—Le we’e latje. ¢éBiz chen’ znnele chie’? Nak chawe’ dan’ bene’ chia’. 7 Benach yache’ ka’
nnita’lentezgake’ le’e, na’ batte’teze yénelele, gak gonle chégake’ da’ chawe’, san neda’ bi sdateza’ gan
zoale. 8 Ben no’le ni ka da’ wzake’e. Blalje’ da’ zla’ zix ni neda’, na’ ki bpe’e neda’ zga’ale kate’ gacha’a
lo yezw ba. 9 Da’ li Zapa’ le’e, gate’teze gan wchaljgake’ diza’ chawe’ chian’ dot yeZlyé nga, lezka’ soa

no benne’ wzba lie’ da’ ben no’le ni chia’. Ki gaken nich chejsa’ 14Ze’gak benach ka’ le’.

Judas zchebe laze’e wdie’ Jestis lo na’gak benne’ yodo’ ka’
(Mt. 26:14-16; Lk. 22:3-6)

10 NazZ bzZoj Judas Iskariote, bennen’ nbéblene’ benne’ chezinno, benne’ ka’ zénlengake’ Jesusen’ tzen,
na’ wyeje’ gan zej nnita’ bxoz wnné bia’ ka’ nich wdie’ Jesusen’ lo nd’gake’. 11 Kate’ béngekle’ xtiza’
Judas na’, bebégekle’, na’ bchebe l4dZe’gake’ chizjwgake’ le’ mezw. Naz wzé law Judas na’ Zilje’ kan

wdie’ Jesusen’ lo nd’gake’.

Da’ ze’j Zawzo nich chejsa’ 1dze’Zo kan got XanZo
(Mt. 26:17-29; Lk. 22:7-23; Jn. 13:21-30; 1 Ko. 11:23-26)

12 Nak zZa zzo law zak Ini kate’ Zdwgake’ yet xtil da’ bi nzin’ kwa zichj chen, Za na’ zétgake’ zila’do’,
bian’ Zdwgake’ Lni Paskon’, kate’ Zejs&’ 1aZe’gake’ kan ben Dios katen’ beslé’ benne’ judio ka’ lo yeZly6
Egipto. NaZ benne’ wsedle ka’ che Jesusen’ wnnébgekle’ Le’, na’ wnnéigake”:

—{Gaz Zénelo’ chejto’ chejsi’ni’ato’ da’ gawzo xche’ che Lni Pasko’?

13 Naz Jesusen’ bsele’e chope benne’ wsedle chie’ ka’, na’ goze’ 1égake’:
—TLe chej lo yez, gan chejxdka’le to benne’ noe’e to zZe’e nis. Le chéjlene’. 14 Gan choe’e, le ye’ xan
yo’on’: “Znna Benne’ wsedle: {Gaz zoa yo’o gan gdwlena’ benne’ wsedle chia’ ka’ xche’ che Lni Pasko?”

15 Naz wloe’ele’ le’e to yo’'o zen gan nak da’ chope kwia gan ba nba’a. Le wsi'ni’a da’ gawZo ga na’.

16 BZojgak benne’ wsedle chie’ ka’, na’ bzingake’ lo yez, na’ bejxédka’gake’ y6go’te kan ba goz Jesusen’

1égake’. Bsi’'ni’agake’ da’ gdwgake’ ga na’ che Lni Paskon’.

17 Kate’ ba golen, bZin Jesusen’ ga na’, na’ benne’ chezinno, benne’ wsedle chie’ ka’, z&’lengake’ Le’
tzen. 18 Kate’ ne Ze’j zdwgake’, bchalj Jesusen’, na’ wnné’:
—Da’ li Zapa’ le’e, zoa to benne’ ladjwle le’e, benne’ Ze’j Zadwlene’ neda’ tzen. Le’ wdie’ neda’ lo na’gak

benne’ yodo’ ka’.

19 Naz gok nyache’ laze’gake’, na’ wzd lawgake’ zé’gake’ Le’ to toe”:
—¢Naken neda’? Lezka’ yetée’ wnné’:

—{Nedan’?

20 Bechebe Jesusen’, na’ goze’ 1égake’:

—Nake’ to benne’ ladjw cheZinnole ki, bennen’ zZinlene’ neda’ tzen lo ye'n. 21 Cha’a gan gétgake’ neda’,
Benne’ Golje’ Benéch, kan nyejw le’e yiche la’y kan gaken chia’, san da’ nyache’le’e gaken che bennen’
wdie’ neda’ lo na’gak benne’ ka’ gétgake’ neda’. GakZe chawe’ che bennen’ chéla’kze bi golje’.

) 9

22 Kate’ ne %e’j zawgake’, Jesusen’ bexwe’ yet xtil. GoZe’ Dios: “Z6xkeno’.” BzoZjen’, na’ bi’en chégake’,

na’ wnné’:

—Le gawn. Da’ ni naken bela’ Zen chia’.

23 Lezka’ bexwe’ to ziga’do’, na’ goze’ Dios: “Zéxkeno’.” Naz bi’en chégake’, na’ y6go’tegake’ wé’jgaken’.
24 Jesusen’ goze’ 1égake’

—Da’ ni naken xchena’ da’ Zon chochen diza’ kobe da’ zka’nen chawe’, dan’ Zon Dios len benach ka’.
Xchena’ na’ laljen ni’a chegak benne’ zan. 25 Da’ li Zapa’ le’e, biz ye’ja’ xis uba ki na’ zejte ye’ja’ da’

kobe gan znna bia’ Dios.

Znna Jestis nna Bedw bi nénbi’e Le’
(Mt. 26:30-35; Lk. 22:31-34; Jn. 13:36-38)

26 Wdé bélgake’ da’ belwé lawgake’ Dios, bzdjgake’, na’ jake’ law Ya’a Yag Olibo. 27 Naz Jesusen’ goze’
légake’, na’ wnné”:
—Yoégo’tele gak chope laze’le, na’ yebéj yichjle neda’ na’a Ze’, dan’ nyejw le’e yiche la’y da’ znnan:

“Gota’ benne’ zape chi’e zila’ ka’, na’ gaslasgakba’.” 28 Te yebana’ lo yela’ got, cha’a gan nbab Galilea

zga’ala’ ka le’e.

29 NaZ Bedw goZe’ Jesusen’, na’ wnné’:

—La’kze yogo’tegake’ gak chope laze’gake’, na’ yebéj yichjgake’ Le’, bi gak chope laza’a neda’.

30 Jesusen’ goze’ le’, na’ wnné’:

—Da’ li zapa’ 1e’, 1a’ yel nize, zga’ale kate’ kweze leko’ chope chi’i, chonne chi’i nnio’ bi nénbi’o neda’.

31 Naz Bedon’ ben choche’ xtize’e ni’a che Dios, na’ wnné’:
B

—La’kze gatlentia’ Le’ tzen, bi nnia’ bi nénbi’a Le’. Lezka’ wnnéigake’ y6go’tegake’.

Jestis zchaljlene’ Dios lo yeZlyén’ nzin’ Jetsemani
(Mt. 26:36-46; Lk. 22:39-46)

32 Naz bzin Jesusen’ len benne’ ka’ Zénlengake’ Le’ tzen lo yeZlyén’ nzin’ Jetsemani, na’ goze’ 1égake’,
na’ wnné’:

—Le kwe’ nga, kate’ cha’a neda’, chejchéljlena’ Dios.

33 Bchi’e Bedw len Jakob, na’ Zwa, na’ wzd lawe’ Zekle’, na’ Zak nyache’ laze’e. 34 Jesusen’ goze’
1égake’, na’ wnné”:

—Gatkza’ lo yela’ zak nyache’ laze’ chia’. Le kwez nga, na’ le nna’ze dot yele.

35 Naz Jesusen’ wzé’e yelate’do’ na’le, na’ bzechw lawe’ lo yo, na’ bchéljlene’ Dios. Wnnable’ Le’, cha’
wak, kwase’ chie’ da’ Zala’ sdka’li’e Za na’. 36 Kate’ ne zchéljlene’ Dios, wnné’:
—Xe, y6go'te gak gono’ Le’. Bekwas da’ Zala’ sdka’li’a, san kege kan Zénela’ neda’, san kan Zénelo’ Le’,

gono’.

37 Naz Jesusen’ beyeje’ gan zej nnita’ benne’ wsedle chie’ ka’, na’ bejxake’e 1égake’ ztasgake’. Goze’
Bedon’
—Smon, ¢ztaso’ na’a? ¢Bi zbejo’ bichgale yej lawo’ to chi’ido’ze? 38 Le nna’ze dot yele, na’ le wchaljlen

Dios, na’ le nnable’ bi si’ latje da’ xiwe’ chen’ le’e chela’ale. Da’ li be’ ndkkzele zoakzen ban laze’, san lo

yela’ benach chele Zedé6 laze'le.

39 Naz da’ yoble wyéj Jesusen’, na’ bchéljlene’ Dios, na’ la’ tlebe kan wnné’. 40 Kate’ beyeje’ da’ yoble
gan nnita’gake’, bejxake’e légake’ ztasgake’ dan’ yo’'o bichgale yej lawgake’. Bi wnnézgekle’ bi da’
yé’gake’ Le’. 41 Kate’ beyeje’ da’ chonne chi’i gan nnita’gake’, goze’ 1égake’:

—¢Ztasle? ¢Zezf’ 1aZe’le? iK&'teze! iBa bZin Za! Le wia nga, neda’, Benne’ Golje’ Bendch, ba ndia’ lo

na’gak benne’ dola’ ka’. 42 iLe chas! iLe cho’o! Le wia nga, za’ bennen’ wdie’ neda’ lo na’gak benach ka’.

Zelzene’ Jests
(Mt. 26:47-56; Lk. 22:47-53; Jn. 18:2-11)

43 Kate’ ne zchalj Jesusen’ da’ ni, bla’ Judas, bennen’ nbablene’ yechinéj benne’ ka’ zénlengake’ Le’
tzen, na’ z&'lengak benne’ zan le’ tzen, benne’ ka’ zej noe’e ya ntoche’ ka’, na’ yag ka’. Bxoz wnna bia’
ka’ len benne’ yodo’ wsedle ka’, na’ benne’ gole ka’, bséla’gake’ légake’. 44 Judas na’, bennen’ zdie’
Jesusen’ lo nd’gake’ ba bloe’ele’ 1égake’ to da’ gone’ da’ gak bian’ no benne’ nake’ Jesusen’, na’ wnné’:

—Bennen’ wchég lawa’-ne’, Lekze’ Jesusen’. Le sene’, na’ le chi’e. Le wia binlo nich bi yelé’.

45 Kate’ bzin Judas na’ ga na’, la’ wbiga’tie’ gan zoa Jesusen’, na’ goze’ Le”:
—Benne’ wsedle, Benne’ wsedle. NaZz bchag lawe’ Jesusen’. 46 NaZ béxwgake’ Jesusen’, na’ bché’gake’

Le’ nZeje’.

47 Naz to benne’ Zénlene’ Jesusen’ tzen wleje’ ya ntoche’, na’ bene’ we’ bi’ wen Zin che bxoz blo, na’
bchoge’ yid nagbe’. 48 Jesusen’ goZze’ benne’ ka’, na’ wnné”:
—¢BZojle nwa’le ya ntoche’ ka’, na’ yag ka’ nich senle neda’, kan Zonle kate’ zzenle to benne’ wban? 49

Kate’ za ka’ wzdbalena’ le’e, na’ bsedla’ benne’ ka’ gan nak lo zchil yodo’, bi wzenle neda’, san Zaken ki

nich gak da’ nyejw le’e yiche la’y.
50 Naz y6go’te benne’ wsedle ka’ che Jesusen’ bebéj yichjgake’ Le’, na’ bzénnjgake’.
Zzonnj to xkwide’ byo

51 Lezka’ wzda to xkwide’ byo ga na’, nawbe’ Jesusen’, na’ nxoaze kwinbe’ to laze’ laga’. Benne’ ka’ zej

nchi’e Jesusen’ béxwgake’-be’, 52 san bsanbe’ lazen’, na’ gal yidzebe’ bzonnjbe’.

Zché’gake’ Jestis lawgak benne’ yolawe’ blo che yodo’
(Mt. 26:57-68; Lk. 22:54-55, 63-71; Jn. 18:12-14, 19-24)

53 Bché’gake’ Jesusen’ law bxoz blo, gan zej ndobe y6go’te bxoz wnna bia’ ka’ len benne’ gole ka’, na’
benne’ yodo’ wsedle ka’. 54 Bedw bejnawe’ Jesusen’ zi’to’le. Wyoé’e 1a’ li’a liz bxoz blon’, na’ wzé’lene’
tzen benne’ ni’a na’ ka’ bxoz blon’, na’ bche’l kwine’ gan nak zoa’a yi’.

55 Bxoz wnnd bia’ ka’ len y6go’te benne’ yolawe’ blo ka’ génegekle’ Zélgekle’ to da’ gak yesbaga’gake’
Jesusen’ zia nich gak chéggake’ chie’ gate’, san bi be bzZélgekle’. 56 Benne’ zan wnnégake’ che Jesusen’
da’ wen laze’, san bi gok tlebe dan’ wnnégake’ chie’. 57 Naz wzegak benne’ ka’ wnnégake’ che Jesusen’

da’ wen laze’, na’ wnnégake”:

58 —Neto’ benlto’ da’ bchalj bennen’, na’ wnné’: “Wchinnja’ yodo’ nga, da’ benen len ni’a na’gak benne’

ka’, na’ yechonne Zaze yechisa’ yet6 da’ bi gonen len ni’a na’gak benne’ ka’.

59 Lezka’ bi gok tlebe xtiza’gake’.

60 Naz wz6 za’ bxoz blon’ gachje l&we’le benne’ ka’ nnita’gake’ ga na’. Wnnable’ Jesusen’, na’ wnné”:

—{Bi be Zechebo’? ¢Bizen’ da’ znnagak benne’ ki kan naken chio’?

61 Wzba zize Jesusen’, na’ bi be bechebe’. Da’ yoble bxoz blon’ wnnable’ Le’, na’ wnné’:

—¢Nako’ Le’ Benne’ Criston’, Zi'n Dios 1a’y?

62 Bechebe Jesusen’, na’ wnné’:
—Naka’. Lezka’ 1é’elele neda’, Benne’ Golje’ Benich, soa’ kwi’a kwit li Za che Dios, Bennen’ napkze’ dot

yela’ wnna bia’, katen’ yeld’a lo bejw ya’aba.

63 Naz bxoz blon’, lo yela’ zza’a chie’ bcheze’ laze’ da’ nakwe’, na’ wnné’:

—Bi ZidZjelZo no benne’ wloe’ele’ zia da’ nbage’e. 64 Bénkzelele wnnie’ che Dios len da’ wnné’. ¢(Biz
znnale le’e? Yégo'tegake’ bchéggake’ che Jesusen’ gate’.

65 Naz bale’ wz6 lawgake’ zzé’egake’ Jesusen’ zene’. Bkache’gake’ yej lawe’, na’ béngake’ Le’ zi’, na’
wnnéagake’:

—Wnné ya’a na’a nolto’ bwawza’ato’ Le’. Benne’ ka’, benne’ ni’a na’ bxoz blon’, wdapa’gake’ Zoa’a law

Jesusen’.

Znna Bedw bi nénbi’e Jestis
(Mt. 26:69-75; Lk. 22:56-62; Jn. 18:15-18, 25-29)

66 Kate’ ne zoa Bedw li’a zan yo’o, to xkwide’ no’le, bi’ wen Zin che bxoz blon’, wbiga’be’ gan zoe’. 67
Kate’ ble’elbe’ Bedon’ gan zi’e zche’l kwine’ Zoa’a yi’, bwiabe’ le’, na’ wnnabe’:

—Lezka’ le’ Zénleno’ Jesis, benne’ Nasaret na’, tzen.

68 Bezi’i Bedon’, na’ wnné’:

—Bi nénbi’a-ne’, na’ bi nnezla’ bi dan’ znno’. BeZéj Bedon’, na’ bejsée’ gan zazgake’ li’a na’. NazZ wzeze
leko’. 69 Da’ yoble to xkwide’ no’le wen Zin bwiabe’ le’, na’ wz6 lawbe’ Ze’be’ benne’ ka’ nnita’gake’ ga
na’, na’ wnnabe’:

—Benne’ ni zénlene’ 1égake’ tzen.

70 Da’ yoble bZzon Bedon’. Yextido’, benne’ ka’ nnita’gake’ ga na’ gézgake’ Bedon’, na’ wnnagake’:
—Da’ li Z6nleno’ 1égake’ tzen, dan’ nako’ benne’ Galilea. La’ diZa’ze zchaljo’ zej nak bi’o, dan’ toze kan

zchaljle.

71 Wz6 law Bedon’ 7zia kwine’ zia, zzetje’ Dios, na’ wnné’:
—Bi nénbi’a bennen’ zchaljle chie’.

72 La’ wzéZete leko’ da’ chope chi’i. NazZ bejsa’ laze’ Bedon’ dan’ wnné Jesusen’, katen’ goze’ le’: “Zga’ale

kate’ kweZe leko’ chope chi’i, chonne chi’i nnio’ bi nénbi’o neda’.” Kate’ bejsd’ laze’e diza’ ni, wz6 lawe’

zbézeli’e.

Zché’gake’ Jestis law Pilato, benne’ wnna bia’
(Mt. 27:1-2, 11-14; Lk. 23:1-5; Jn. 18:28-38)

15

1 Kate’ ne nak zildo’, bxoz wnné bia’ ka’ len benne’ gole ka’, na’ benne’ yodo’ wsedle ka’, na’ yégo’te
benne’ yolawe’ blo che yodo’, béngake’ toze diZza’. Naz bché’gake’ Jesusen’ nZeje’, na’ bdégake’ Le’ lo na’
Pilato, bennen’ wnn bian’, nich choge’ chie’ gate’. 2 Pilaton’ wnnable’ Jesusen’, na’ wnné’:

—¢Nako’ le” benne’ nna bi’e benne’ judio ka’? Bechebe Jesusen’, na’ wnné”:

—Da’ li znno'.

3 Bxoz wnna bia’ ka’ besbdga’gake’ Jesusen’ da’ zan da’ zia. 4 Naz Pilaton’ wnnable’ Le’ da’ yoble, na’
wnné’:

—{Bi be Zechebo’? Bze nag da’ zan da’ Zesbaga’gake’ le’.
5 Bi be bechebe Jesusen’. Ka’ goken, beban laze’l Pilaton’.

Zelchoge’ che Jestis gate’
(Mt. 27:15-31; Lk. 23:13-25; Jn. 18:38-19:16)

6 De to da’ Zénteze Zon Pilaton’ kate’ Zak lni na’, Zsane’ to benne’ nyejwe’ 1iZ ya, néte’teze benne’
Zelnnab benne’ ka’. 7 Kate’ Za ka’ to benne’ lie’ Barrabas nyejwe’ liZ ya, tzen len yebale ljeze’ ka’, benne’
ka’ bdil-lengake’ benne’ Roma ka’, na’ bétgake’ bale benach ka’. 8 Kate’ bZingak benne’ zan ka’ gan zoa

Pilaton’, wz6 lawgake’ znnabgekle’ le’ gone’ chégake’ ka Zénteze Zone’. 9 BeZ{’i Pilaton’, na’ wnné”:

—¢Zénelele wsana’ bennen’ chele, bennen’ nna bi’e benne’ judio ka’?

10 Ki wnn4 Pilaton’ dan’ Zakbe’ele’ bxoz wnna bia’ ka’ bdégake’ Jesusen’ lo ne’e dan’ zgé’egekle’ Le’. 11
Bxoz wnnd bia’ ka’ bzejni’igekle’ benne’ zan ka’ nich nnébgekle’ Pilaton’ wsane’ Barrabasen’ lo n4d’gake’.
12 Naz Pilaton’ wnnable’ 1égake’ da’ yoble, na’ wnné’:

—{Biz Zénelele gona’ che bennen’ znnale lie’ benne’ nna bi’e benne’ judio ka’?

13 Wzézeya’agake’ ziZje, na’ wnnagake’:

—iBde’e le’e yag kroze!

14 Pilaton’ wnnable’ légake’, na’ wnné’:

—¢Biz da’ zia nbage’e? Da’ yoble wzéZeya’agake’ ziZje, na’ wnnigake’:

—iBde’e le’e yag kroze!

15 Dan’ génele Pilaton’ gone’ dan’ chaz ]adZe’gak benne’ zan ka’, bsane’ Barrabasen’ lo né’gake’. Naz
goze’ benne’ ka’ Zjake’ lo wdile, chingake’ Jesusen’, na’ bdie’ Le’ lo na’gak benne’ ka’ nich chejda’gake’
Le’ le’e yag kroze.

16 Naz benne’ ka’ Zjake’ lo wdile, bché’gake’ Jesusen’ li’a yolawe’, gan btébgake’ ljézgake’ ka’. 17
Bwakwgake’ Jesusen’ to laze’ xna, na’ béngake’ to da’ bziagake’ yichj Jesusen’, dan’ naken len ni’a ne’e
yag yeche’. 18 Naz wz6 lawgake’ Zon ditjgekle’ Jesusen’, na’ wnnégake’:

—iGa’n zen le’, benne’ znna bi’e benne’ judio ka’!

19 Bdingake’ ya xtil yichje’, na’ bZzé’egake’ Le’ zene’. Bzoa zibgake’ lawe’, na’ lo yela’ Zon ditjle bka’n
zéngake’ Le’. 20 Kate’ beydz ben ditjgekle’ Le’, bekd’agake’ laze’ xnan’ da’ nakwe’, na’ begdkwgake’ Le’

laze’ chekze’. Naz bebéjgake’ Le’ 1a’ Ii’ale yolawen’ nich chejdad’gake’ Le’ le’e yag kroze.

Zda&’gake’ Jests le’e yag kroze
(Mt. 27:32-44; Lk. 23:26-43; Jn. 19:17-27)

21 Béxwgake’ to benne’ yez Sirene, benne’ zdeze’ ga na’, na’ zezé’e yixe’. Lie’ Smon, na’ nake’ xagak

Kantr, na’ Rufo. Béngake’ ga bi’e yag kroze che Jesusen’.

22 Bché’gake’ Jesusen’ latjen’ nzin’ Gélgota, to diZa’ hebreo da’ znnan len diza’ xiza’, Ya’a Zit Yichj
Benne’. 23 Bé’gake’ da’ ye’j Jesusen’ xis uba da’ nZixen neZ sla’ che mirra, san Le’ bi we’jen’. 24 Naz
bdé’gake’ Le’ le’e yag kroze, na’ wdisgake’ laze’ da’ gokw Jesusen’ lo na’ to to benne’ ka’, benne’ Zjake’ lo

wdile. Bebéjgake’ da’ gak bian’ nich nnézgekle’ dan’ yeyala’ to toe’.

25 Ne nak xsile katen’ bd4d’gake’ Le’ le’e yag krozen’. 26 Dizan’ da’ bdd’gake’ le’e yag kroze yichjle
Jesusen’ kan nak da’ Zesbaga’gake’ Le’ zia znnan ki: “Benne’ znna bi’e benne’ judio ka’.” 27 Bd4’gake’
chope benne’ wban ka’ le’egak yag kroze ka’ tzen len Jesusen’, na’ de’e toe’ kwite’ li Za, na’ yetée’ kwite’

’»

yegle. 28 Ka’ goken, gok kan nyejw le’e yiche la’y, da’ znnan: “Wbéblene’ benne’ wen da’ zinnj ka’.

29 Benne’ ka’ Zeldie’ ga na’ bliz zi’gake’ Jesusen’. Bta yichjgake’, na’ wnnagake’:
—i0O’! {Wchinnjo’ yodo’ che Dios, na’ yechonne Zaze yechison’? 30 Besla kwino’ na’a, na’ betj le’e yag

krozen’.

31 Lezka’ bxoz wnnd bia’ ka’, na’ benne’ yodo’ wsedle ka’, ben ditjgekle’ Le’. Belyi’e ljézgake’ toe’ yetde’,
na’ wnnégake’:

—Beslé’ benne’ yoble ka’, san bi gak yesla kwine’.

32 Lezka’ wnnagake”:
—i0O’! ¢{Nako’ Benne’ Criston’, benne’ nna bi’e benne’ judio ka’? Betj na’a le’e yag krozen’ nich le’elton’,

na’ chejle’to’ chio’. Lezka’ benne’ ka’ zej de’e le’egak yag kroze ka’ tzen len Le’, bliz ditjgekle’ Le’.

Da’ goken kate’ got Jestis
(Mt. 27:45-56; Lk. 23:44-49; Jn. 19:28-30)

33 Kate’ bZin wawbiZ, bchol dot yeZly6 nga, na’ goken ki na’ zejte Zed4 chonne. 34 Kate’ ne Zed4
chonne, wzéZeya’a Jesusen’, na’ wnné’:
—Eloi, Eloi, ¢lama sabaktani? DiZa’ hebreo ni znnan len diza’ xiza’: “Dios chia’, Dios chia’, ¢biz chen’

bsan lazo’o neda’?”

35 Benne’ ka’ nnita’gake’ ga na’ béngekle’ diza’ ni, na’ wnnégake’:

—Le wzé nag. Zlize’ Lias.

36 Naz bxite’ to benne’ zoe’ 1adjwgake’, na’ besbise’ to da’ blole da’ Ze’jen nis lo nop zichj. Bde’en to law
ya xtildo’, na’ bi’en nich xop Jesusen’, na’ wnné’:

—KwezZo, na’ wiaZo cha’ yid Liasen’ nich yetinne’ Le’.

37 WzézZeya’a Jesusen’, na’ la’ gottie’. 38 WZeza’ laze’ Zeje da’ nalan’ gachje lawe’le lo yodo’, na’ bzojen
chople, da’ wzé lawn yichjlen, na’ bzinten xnf’alen. 39 Bennen’ zchi’e benne’ ka’ zjake’ lo wdile, na’ zie’
law Jesuser’, ble’ele’ kan goken, kan wzézeya’a Jesusen’, na’ la’ gottie’, na’ wnné”:

—Da’ li benne’ ni goke’ Zi'n Dios.

40 Lezka’ wnnita’gak no’le ka’ ga na’, na’ z{’to’le zwiagake’. Wnnita’gak Lia Madlen, na’ Salomé, na’ Lia,
xna’gak Jakob kwide’, na’ Jwsé ladjwgak no’le ka’. 41 No'le ki jaklene’ Jesusen’ katen’ wdé’ gan nbab
Galilea, na’ géklengake’ Le’, na’ bnézjwgake’ da’ bdawe’ Le’ len benne’ ka’ Zénlengake’ Le’ tzen. Lezka’

wnnita’gak yebale no’le zan ga na’, no’le ka’ bzinlengake’ Le’ lo yeZ Jerusalén.

Zkache’gake’ Jestis lo yezw ba
(Mt. 27:57-61; Lk. 23:50-56; Jn. 19:38-42)

42 7a’ zale za zpd’gake’, Za na’ za’ Zin za la’y chegak benne’ judio ka’. 43 Che len bla’ Jwsé, benne’ yez
Arimatea, ga na’. Nake’ benne’ blo l4djwgak benne’ yolawe’ blo che yodo’, na’ lezka’ zbeze’ Za nna bia’
Dios. Dot laze’e wyoé’e gan zoa Pilato, na’ wnnable’ le’ wnezjwe’ le’ latje yeywé’e Jesusen’. 44 Beban
laze’le Pilaton’ kate’ wnné’ ba got Jesusen’, na’ blize’ bennen’ zchi’e benne’ ka’ Zjake’ lo wdile, na’
wnnable’ le’ cha’ ba nat Jesusen’. 45 Kate’ benle’ da’ wnna bennen’ zchi’e benne’ ka’ Zjake’ lo wdile,
bnezjwe’ Jwsén’ latje yeywé’e Jesusen’. 46 NaZ Jwsén’ go'we’ to laze’ da’ zdka’le’en, na’ betinne’
Jesusen’ le’e yag kroze, na’ bchel-le’ Le’ lazen’ da’ zaka’le’en. Naz wlé’ogake’ Le’ lo yeZw ba da’ nadjen
to lo bloj le’e ya’a yej. Bde’e to yej blag zen da’ besbagan’ gan Z6’ogake’ lo yezw ba na’. 47 Lia Madlen,

na’ Lia, xna’ Jwsé, bwiagake’ gan bdégake’ Jesusen’.

Zebén Jestis lo yela’ got
(Mt. 28:1-10; Lk. 24:1-12; Jn. 20:1-10)

16

1 Kate’ ba wdé za la’y chegak benne’ judio ka’, da’ naken Za gaze Za, naZ Lia Madlen, na’ Salomé, na’
Lia, xna’ Jakob, wzi’gake’ da’ zla’ zix nich chejlé’ogake’ Jesusen’ da’ zixen’. 2 Kate’ ne nak zildo’ Za
nezw, jake’ Zoa’a yezw ba che Jesusen’, na’ bzingake’ ga na’ kate’ za’ la’ wbiZ. 3 Belyi’e ljézgake’ ka’, na’
wnnéagake’:

—¢Noz benne’ yeké’e yej na’ nich gak cho’ozo lo yezw ba chien’?

4 Kate’ bzingake’ ga na’, bwiagake’, na’ blé’egekle’ ba nkwas yej na’, na’ naken to yej zen. 5 Wyazgake’
lo yezw ba le’e ya’a yej na’, na’ blé¢’egekle’ to xkwide’ byo, wbas che ya’aba ga na’. Ze’be’ cheld’a li #a lo
yeZzw ban’, na’ ndkwbe’ to laze’ tonn, laZze’ zila’do’ze, na’ bZébele’egake’. 6 Naz xkwiden’ gozbe’ 1égake’,
na’ wnnabe”:

—BiZ 7ébele. Zeyiljle Jesusen’, Benne’ Nasaret, Bennen’ wdé’e le’e yag kroze. Ba bebane’. BiZ zoe’ nga.
Le wia ga ni bxdagake’ Le’. 7 Le chej na’a, le chejzenle benne’ wsedle chie’ ka’ da’ ni, na’ lezka’ Bedw,
na’ ye'le 1égake”: “Chej Jesusen’ zga’ale’ ka le’e gan nbab Galilea. Yelé’elele-ne’ ga na’ kan ba gozkze’

le’e.”

8 Naz beZdjgake’ ga na’, na’ bzénnjgake’ Zoa’a yezw ban’ dan’ Zelzize’ lo yela’ zzebe chégake’. Bi belyi’e

no benne’ da’ ni dan’ zzébele’egake’.

Zloe’e law Jesitis law Lia Madlen

(Jn. 20:11-18)

9 Kate’ beban Jesusen’ zildo’ Za nezwn’, bloe’e lawe’ zga’ale law Lia Madlen, no’len’ bebéj Jesusen’ gaze
be’ xiwe’ ka’ wyoé’e. 10 Wyéj Lian’, na’ bejzenlen’ benne’ ka’ wdélengake’ Jesusen’. Benne’ ki zej nak
nyache’ laze’e, na’ zbéZegake’. 11 Kate’ béngekle’ kan nak da’ bchalje’, na’ wnné’ zoa nban Jesusen’, na’

blé’ekzele’ Le’, bi bejlé’gake’ chie’.

Chope benne’ wsedle ka’ che Jestis Zelé’egekle’ Le’
(Lk. 24:13-35)

12 Wdé na’, nza’le bloe’e law Jesusen’ lawgak chope benne’ wsedle chie’ ka’, benne’ yé’ogake’ nez, na’

zjake’ gan nak nez yixe’. 13 Naz beyéjgake’, na’ bejzéngeklen’ yezika’gake’, san bi bejlé’gake’ xtiza’gake’.

Da’ bde Jesiis lo na’gak benne’ wbas chie’ ka’
(Mt. 28:16-20; Lk. 24:36-49; Jn. 20:19-23)

14 Kate’ ze lawte, bloe’e law Jesusen’ lawgak benne’ chinéj, benne’ wbés chie’ ka’, kate’ ne ze’j
zawgake’. Bdile’ 1égake’ dan’ bi Zejlé’gake’ chie’, na’ dan’ nak zide yichj lazdo’gake’, na’ dan’ bi
bejlé’gake’ xtiza’gak benne’ ka’ blé’egekle’ Le’ wdé bebane’. 15 Naz goze’ 1égake’, na’ wnné’:

—TLe chej dot yezly6 nga, chejzénlele yogo’te bendch diza’ chawe’ chian’. 16 Néte’teze benne’ chejli’e
chia’ neda’, na’ yezée’ nis, yeld bennen’, san no benne’ bi chejli’e chia’, ga’n dola’ da’ nbage’e. 17 Benne’
ka’ chejlé’gake’ chia’ neda’ géngake’ da’ gak bid’gaken. Wkéngekle’ Zin 1a’, na’ yebéjgake’ be’ xiwe’ ka’
yo’ogak benach ka’, na’ wchéljgake’ diza’ yoble ka’. 18 Cha’ géxwgake’ bele snia ka’ len nd’gake’, o cha’

yé€’jgake’ da’ Zoten benach, bi be gonen chégake’. Xoa nd’gake’ benne’ yizwé’ ka’, na’ yeyaktegake’.

Jests Zeyepe’ ya’aba che Dios
(Lk. 24:50-53; Hch. 1:6-11)

19 Kate’ XanZon’ bey6z bchéljlene’ 1égake’ da’ ki, Dios bechise’ Le’ ya’aba chie’, gan wzi’e kwit li Za che

Dios. 20 Bzdjgake’ l1égake’, na’ bejzéngekle’ benach yégo’te yez. Xanzon’ goklenkze’ 1égake’, na’ bi’e

1égake’ latje béngake’ da’ zej nak bian’ nak dot da’ li da’ zchaljgake’. Ka’kze naken.

